
Ахыры 2-чи бетдеди.

Жазылыу-2012

 Сыйлы жамауат!
Сиз бир тюрлю сылтаула бла 2012 жылны 

экинчи жарымына «Заманнга»  жазылал-
май къалгъан эсегиз, халны тюзетирге 
онг барды. Жазылыуну июльну 25-сине дери 
жарашдырсагъыз, миллет газетибизни 1-чи 
августдан алып башларыкъсыз.

Беш айгъа жазылыуну багъасы  296 сом 
75 капекди.

Бизни индексибиз - 51532

ЭСЕПЛЕ

- Хыйса, ишлене тургъан 
заводда бек алгъа жолдан 
кёрюннген башнягъа эс буру-
лады. Не объектди ол?

- Ол кеси аллына ишлеген 
къатышдырыучу башняды, бий-
иклиги 42 метрди. Быллай зат 
Россейде алыкъа жокъду. Анда 
баш платформагъа кётюрюучю 
жюк-пассажир лифт боллукъду, 
анда уа бункерлеге керекли 
материалла жюкленирикдиле. 
Андан ары тазаланып айырыл-
гъан къошакъла къатышды-
рыллыкъдыла эм ала тюрлю-
тюрлю ёлчемлери болгъан 
машоклагъа къуюллукъдула. 
Башняны кючю бир сагъатха 
43 тонна къургъакъ къатышла 
чыгъарыргъа онгу боллукъду.

Объектде къурулуш-монтаж 
ишле хазна къалмай бошал-
гъандыла. Аны бла бирге башха 
производстволада да къурулуш-
монтаж эм оборудованияланы 
орнатыу ишле барадыла. Бу 
ишле октябрь айгъа бошалыр-
гъа керекдиле, андан сора уа 
аланы ишлетип сынарыкъбыз.

- Сизде, мен ангылагъаннга 
кёре, кеслери алларына ишле-
ген бир къауум производство-
ла боллукъ болурла?

- Ол, кертиси бла да, алай-

Билдириу

Халкъ поэтни сыйын кёре
Къабарты лите -

ратураны классиги, 

Къабарты-Малкъарны 

халкъ поэти, РСФСР-

ни М. Горький атлы 

Къырал саугъасыны 

лауреаты, Социалист 

Ур у н у у н у  Ж и г и т и 

Алим Кешоков туугъ-

анлы 98 жыл болады.

Нальчикде поэт-

ни атын жюрютген 

орамда 23-чю июль-

да 12 сагъатда аны 

туугъан кюнюне жо-

раланнган жыйылыу 

боллукъду. Алайгъа 

келген культураны, 

жамауат организаци-

яланы келечилери, 

аны чыгъармаларын 

сюйгенле, жазыучуну 

эсгертмесине гюлле салып, жюрек ыразылыкъларын 

билдирликдиле.

КъМР-ни Жазыучуларыны союзуну правлени.

КъМР-де Ич ишле министерствону 
бу кюнледе бардырылгъан коллеги-
ясында МВД-ны органларыны 2012 
жылда ишлерини эсеплери чыгъа-
рылгъандыла эмда келир заманнга 
борчла салыннгандыла.

Аны ишине Россейни Президентини 
Север-Кавказ федеральный округда 
толу эркинликли келечисини аппараты-
ны баш федеральный инспектору Алек-
сей Вербицкий, КъМР-ни Правитель-
ствосуну Председателини къуллугъун 
толтургъан Валерий Жилов, Экономика 
эмда жамауат къоркъуусузлукъ жаны 
бла советни секретары Руслан Ешугаов, 
КъМР-ни прокурору  Олег Жариков, Рос-
сейни Следствие комитетини КъМР-де 
Следствие управлениясыны башчысы 
Валерий Устов, ФСБ-ны КъМР-де Управ-
лениясыны таматасы Сергей Кменный, 
КъМР-де УФСИН-ни бла Наркоконтроль-
ну управлениясыны келечилери, МВД-да 
ветеран организацияны бла жамауат 
советни башчылары къатышхандыла.

Жыйылыуну ача, КъМР-де МВД-ны 
башчысы, полицияны генерал-майору 
Сергей Васильев ич ишле органланы 
энчи составына экстремизмге бла тер-

Нарткъалада кёп фатарлы 

юйлени жангыртыу программ-

ма бюгюнлюкде да бардырыл-

гъанлай турады. Быйыл анга 

кёре юч юйге ремонт этиледи. 

Борукаев орамда бу ишлени 

чекленнген жууаплылыгъы 

болгъан «Дорстрой» общество 

бардырады. Токъсан фатарлы 

мекямгъа 6 миллион 382 минг 

сом къоратыллыкъды. Ахчаны 

жашау журт-коммунальный 

мюлкню ишин жангыча къу-

раугъа болушлукъ этген фонд, 

республиканы бюджети эм 

фатарланы иелери берген-

диле.

Бу организацияны быллай 

юйлени тынгылы жангыртыу 

жаны бла сынауу да кёпдю. 

Хар къайда да аманлыкъчыланы аякъ 
тюплеринде жер жанарча ишлерге

роризмге къажау кюрешге, аллай иш-
лени жолларын кесиуге артыкъда уллу 
кюч салыргъа тюшгенин белгилегенди. 
Министр жамауатны ырахатлыгъын 
сакълар, халкъны къоркъуусузлугъун 
жалчытыр ючюн кюрешде,  13 полици-
ячы ёлгенин айтып, аланы бир минутну 
шумсуз туруп эсгерирге чакъыргъанды.

Андан ары ол кюч структурала ишле-
рин бирге келишдирип бардыргъанла-
рыны хайырындан бандит къауумланы 
террорчулукъ ишлерин селейтирге, 
республикада халны игилендирирге онг 
чыкъгъанын чертгенди. Анга шагъатха  
быллай шартла да келтиргенди. Законсуз 
бандит къауумла кёп заманны туруучу 
6 база, сауутла букъдурулгъан 15 жер,  
чачдырылыучу затла жарашдырылгъан 
эки гитче лаборатория ачыкъланнганды-
ла, террорчулукъ ишлени бир къауумуну 
жолу кесилгенди. Токъсан аскер сауут, 
9 минг боеприпас, къолдан этилген 16 
чачдырылыучу устройство сыйырыл-
гъандыла.

Террорчулукъ ишлени ахча бла жал-
чытыу  бла байламлы да беш шарт 
ачыкъланнганды. Аладан экиси сюдге 
жиберилгенди, экиси да тинтиле турады. 

Сексен уллу эмда бек уллу аманлыкъ 
ишлени жолу кесилгенди. Мурдарлыкъ 
этиу -4,2, башханы саулугъуна хата 
салыу -37,3, тонаучулукъ -35,8,уручу-
лукъ-6,9 процентге азайгъандыла. 
Автомототранспортну сюрюп кетиу кенг 
жайылгъаны бла байламлы МВД-ны 
уголовный розыск управлениясында 
аллай аманлыкъланы тинтиу эмда ала-
дан сакъланыу жаны бла энчи бёлюм 
къуралгъанды.

Министр билдиргенича, жылны 
аллындан бери экономика аманлыкъ-
лагъа эмда коррупциягъа къажау 
кюрешни кючлендириу жаны бла 
кёп борчла тамамланнгандыла. Жер 
участкаланы юлешиуде хыйлалыкъла 
ачыкъланнгандыла, бюджет ахчаны 
урлау бла байламлы 137 аманлыкъчы-
лыкъ  туура болгъанды. Аладан бешиси 
артыкъда кёп ахчаны хуржуннга уруу 
бла байламлыдыла. Жаланда ЖКХ-
да 25 бузукълукъ тыйылгъанды. Ахча 
оюнла къурагъан 89 жер жабылгъанды, 
606 оюн автомат, 261 компьютер обо-
рудование сыйырылгъандыла.

КЕНГЕШ

«Оборудованиябыз 
шёндюгюлю технология 
излемлеге келишеди»

Руслан Фировха - 
Шуёхлукъну ордени 

Россей Федерацияны 

Президенти Владимир Пу-

тин «Къырал саугъала бла 

саугъалауну юсюнден» 

Указгъа къол салгъанды. 

Саугъаланнганланы ара-

ларында Къабарты-Мал-

къарны культура министри, 

Россей Федерацияны, 

Абхазия эмда Къабарты-

Малкъар республикаланы 

искусстволарыны сыйлы 

къуллукъчусу Руслан Фи-

ров да барды. Ол ата журт-

лу культураны бла искусствону айнытыугъа уллу къыйын 

салгъаны эмда кёп жылланы ахшы ишлегени ючюн бу бийик 

белгиге тийишли болгъанды.
КъМР-ни Башчысыны бла 

Правительствосуну пресс-службасы.

КъМР-ни Правитель-
ствосуну кезиулю жыйы-
лыуунда 20-гъа жууукъ 
бегимни проекти къабыл 
этилгенди. Аны премьер-
министрни биринчи орун-
басары Валерий Жилов 
бардыргъанды.

Кенгешни  аллында ол 
урунуу эм социальный ай-
нытыу министр Тюбейланы 
Альбертни эмда КъМР-ни 
Башчысыны Администраци-
ясыны бёлюмюню таматасы 
Залим Качесоковну туугъан 
кюнлери бла алгъышлагъ-
анды. Ызы бла повесткагъа 
кёчгендиле. 

КъМР-ни делегациясы 
сентябрьде Сочиде боллукъ 
XI халкъла аралы инвести-
ция форумгъа къатышы-
рыкъды. Анда кёрмюч ачар-
гъа, башха кереклеге да ахча 
бёлюуню юсюнден проектни 
КъМР-ни экономиканы ай-
нытыу министри Мусукланы 
Алий кёргюзтгенди. 

«Бир жылгъа 486 минг 
тонна полиэтилентереф-
талат чыгъаргъан заводну 
ишлетиу» инвестиция про-
ектни жашауда бардырыргъа 
къошакъ халда келишим    
этилирге тийишлиди. Мусу-
кланы Алий билдиргенича, 
былтыр заводну инфраструк-
турасын ишлетирге ахча 
федеральный арадан бе-
рилгенди.  Къурулушну андан 
ары бардырырча къошакъ 
келишим керекди, анда ахча 
къайры къоратыллыгъы, 
быйыл къаллай жумушла 
толтуруллукълары белгиле-
неди, дегенди  министр.

Къырал ырысхыны эмда 
жер бла байламлы халла-
ны министрини къуллугъун 
толтургъан Анна Тонконог 
билдиргенича, «КъМР-ни 
къырал мюлкюне башчы-

Предпринимательлени 
къайгъылары къуруда 
кёз туурададыла

лыкъ этиу» республикалы 
законнга тийишлиликде эмда 
КъМР-ни Къурулуш эм архи-
тектура министерствосуну 
тилеги бла  «Дирекция едино-
го заказчика» къырал казна 
предприятие жабылгъанды.

«2013 жылгъа дери эллени 
социальный сферасын ай-
нытыу» федеральный про-
грамманы жашауда барды-
рыргъа КъМР-ни Къурулуш 
эм архитектура министер-
ствосуна бюджетден ахча  
бёлюннгенди. Ол жаны бла 
правительстволу бегимни эл 
мюлк министрни орунбасары 
Казбек Коков билдиргенди.

Окъугъан жерлерине те-
мир жол бла баргъан сту-
дентлеге бла школчулагъа 
берилген льготаланы къай-
тарыр мурат бла Темир жол 
транспортну федеральный 
агентствосуну юг террито-
риялы бёлюмю бла кели-
шим этилгенди. Транспорт 
министр Ануарби Суншев 
билдиргенича, быйыл  темир 
жолчулагъа 3,3 миллион сом 
къайтарылгъанды, ол а был-
тырдан 200 мингнге кёпдю.

КъМР-де урунууну юсюн-
ден законла эмда урунууну 
къоруулау жаны бла башха 
праволу актла   толтурул-
гъанларына ведомстволу  
контроль этиу «республикалы 
законну жашауда бардыры-
уну юсюнден» бегимни про-
ектинде сёз конроль этиуню 
низамыны юсюнден барады.  
Урунуу эм социальный ай-
нытыу министр Тюбейланы 
Альберт айтханыча, анда 
предприятиялада урунууну 
жорукълары къалай сакъ-
ланнганын тинтиуню  планы 
барды, башха  жорукъла да 
кийирилгендиле.

ды - хайырланыргъа 
бериллик беш ком-
плексде ишле къыстау 
бардырыла турадыла. 
Бюгюнлюкде КъМР-де 
бу бек уллу инвести-
ция проектни битеулю 
багъасы 4,5 миллиард 
сомду, айтылгъан ахча 
Москвада Внешэконом-
банкны къатышыуу бла 
бериледи. Ол жашауда 
бардырылыр ючюн, не-
мисли Grenzebach BSH 
GmbH компания бла 
контракт этилгенди, 

генеральный подрядчик да 
олду. Субподрядчикле уа Swiss 
Techno Montage швейцариялы 
компания, бизни республика-
дан бла Россейден монтаж 
организацияла эм, сёзсюз, 
проект салгъанладыла.

- Бюгюнлюкде къурулушда 
къаллай бир адам ишлейди?

- Жаланда промышленность 
магъанасы болгъан къурулуш 
майданда – 320 адам. Иш 
хакъны ёлчеми КъМР-де орта 
эсепден эсе кёпдю. Башха объ-
ектледе да ишлейдиле адамла, 
сёз ючюн, Бедик элни тийре-
синде гипс ташны карьеринде. 
Андан ары жарашдырыргъа эм 
продукция чыгъарыргъа сырьё 
мындан келип турлукъду. 

Бусагъатда уа ташланы башы 
ачыла турады, аланы ууакъ-
латыучу заводну фундаменти 
салыннганды, келир айдан 
башлап ууакълатыучу обо-
рудование жыйышдырылып 
башланырыкъды. Карьер бир 
сменнге 1,5 минг кубометр 
гипс таш чыгъарыргъа керек-
ди, ууакълатыучу жерде уа бир 
сагъатха 260 тонна таш сынды-
рыллыкъды.

Къуралыулу эм тынгылы
Сёз ючюн, былтыр ол эки юйге 

ремонт этгенди. Прораб  Ста-

нислав Шогенов билдиргеннге 

кёре, шёндю жангыртыла тур-

гъан мекямда исси эм ичерге 

жараулу  суу ызла, канализа-

ция коммуникацияла алышын-

дырыллыкъдыла. Бусагъатда 

уа аны тыш жанына ремонт 

этиле турады: штукатуркасы 

жангыртылады эм сюртюу-

бояу ишле бардырыладыла. 

Бегийланы Мухтарны брига-

дасы да юйню башын саулай 

да жангыртып башлагъанды.

Станислав Шогенов айт-

ханнга кёре,  битеу белги-

леннген ишле сентябрь айда 

этилип бошаллыкъдыла.

Бизни корр.

Тырныаууз шахардан узакъ болмай шёндюгюлю жангы 
предприятияны – гипс эм андан этилген изделияланы чыгъ-
арыучу заводну къурулушу андан ары бардырыла тура-
ды. Бизни корреспондентибиз чекленнген жууаплылыгъы 
болгъан «Каббалкгипс» обществону производство жаны 
бла директору, проектни таматасыны биринчи орунбасары 
Тохаланы Хыйса бла ушакъ этгенди.

КъМР-ни Башчысы Арсен Кано-
ковну Правительствону членлери 
бла кезиулю кенгешинде респу-
бликаны  Урунуу эм социальный 
айнытыу министерствосуну озгъан 
жыл  ишини итоглары чыгъарыл-
гъандыла эмда быйыл тамамлар-
гъа белгиленнген жумушланы 
планы къабыл этилгенди.

Жыйылыуну ача, Арсен Каноков 
министерствону халкъны социальный 
жашауун игилендириуде борчлары 
уллу болгъанларын чертгенди. Ол 
санда Уллу Ата журт урушну ветеран-
ларын жашау журтла бла жалчытыу, 
сабийлени жай солууларын бла сау-
лукъларын игилендириу, сакъатланы 
иш бла тамам этиу дегенча  эмда 
башха магъаналы ишле тындырыргъа 
керекди. «Политика репрессиялагъа 
тюшгенлеге, ёксюз, къарар адамлары 
болмагъан сабийлеге, кёп сабийли, 

Социальный жумушланы дайым 
эм башха салып турургъа

къолайсыз юйюрлеге, къыйын жа-
шау болумгъа тюшген адамлагъа 
болушлукъ этиледи. Ол а къыйын эм 
жууаплы ишди», - дегенди.

Аны бла бирге социальный сфе-
рада кемчиликле да аз тюйюлдюле. 
Арсен Каноков аны Интернет-сайтына 
тарыгъыула кёп жиберилгенлерин 
чертгенди. «Республикада бардырыл-
гъан социальный политика аладан 
къутулургъа болушур деп ышанама», 
- деп къошханды.

Ол республикада социальный магъ-
аналы проектле кёп болгъанларына 
эмда ала тийишлисича тамамланн-
ганларына ыразылыгъын айтханды. 
Сёз ючюн, ветеранланы жашау болум-
ларын игилендириуге федеральный 
арадан ахча бёлюнеди. Аны хайырын-
дан  КъМР-де 229 адам тарлыкъдан 
къутулгъанды, быйыл программаны 
ахырына жетдирирге мурат барды. 

Социальный магъаналы програм-
малагъа бёлюннген ахча аяулу эм 
магъаналы жумушлагъа берилирча 
жалчытыргъа, министерство жууа-
плы жумушланы адамлагъа белгили 
этерге, аланы хайырланыуну жорукъ-
ларын женгиллетирге тийишлиди. 
Дагъыда ветеранланы, сакъатланы, 
къыйын жашау болумгъа тюшген 
башха къауумланы жамауат орга-
низацияларына болушлукъ себеп 
болургъа керекди. 

Арсен Каноков кёп балалы, къо-
лайсыз юйюрледен хар школчугъа 
жангы окъуу жылны аллында экишер 
минг сом берирге буюргъанды. Анга    
Сабийлени къоруулауну халкъла ара-
лы кюнюнде болгъан субботникден 
жыйылгъан ахчаны къоратыргъа 
боллукъду, дегенди.

Къабарты-Малкъар 
Республиканы Башчысы 

А.Б.Каноковну сыйлы 
Рамазан ай башланнганы бла 

АЛГЪЫШЛАУУ
Къабарты-Малкъарны Парламентини бла Правительствосуну 

атларындан, кесим энчи да республиканы адамларын муслийманла 
бек сыйлы кёрген  байрамладан бири бла-Рамазан ай башланнганы 
бла- жюрегимден къызыу алгъышлайма.
Ораза ай дин тутханланы барысын да исламны баш ниетлерине 

табындырады.  Белгилисича, дунияны битеу динлери да огъур-
лулукъну, жан аурутууну эмда тюзлюкню ниетлеринде мурдор-
ланадыла, Аллахха ийнаннганла да ма ол багъалы адеп-къылыкъ 
шартлагъа табынадыла.
Хар муслийман адамгъа ораза тутуу ич дуниясын тазалауду, 

халлалыгъын керелеудю, къолдан келген игиликле этиудю, къый-
ынлыкъгъа тюшгенлеге болушууду. Огъурлу ишле этиу къуру дин 
тутханлагъа угъай, бизни кёп миллетли республикада жашагъанла-
ны барысына да ахшы тёре болуруна ийнанама.  Ала бизни туугъан 
Къабарты-Малкъарыбызда мамырлыкъны бла келишиулюкню, 
шуёхлукъну бла къарындашлыкъны кючлендириуге, халкълары-
бызны бирикдириуге, адамларыбызны жашау къолайлыкъларын 
игилендириуге себеплик этмей къоярыкъ тюйюлдюле.
Муслийманланы, Къабарты-Малкъарны саулай халкъын ал-

гъышлай, кийик саулукълу,насыплы болуругъузну, муратларыгъ-
ызгъа жетеригизни сюйгеними билдиреме. 

3 бет 4 бет

Къабарты-Малкъарны 
келечилери эриширик 

кюнле

3 бет

«Тюркде манга 
хар зат да жууукъ эм 

багъалы эди»

Темир жолда 
даулаш

2 бет

Тюзлюкню 
жакъчысы

Ахыры. Аллы 1-чи бетдеди.

Ахыры. Аллы 1-чи бетдеди.

Ахыры. Аллы 1-чи бетдеди.

- Къурулуш кенг жайылып 
баргъаны эм жыйышдырыла 
тургъан темир конструкци-
яланы уллулукълары сейир 
этдиредиле…

- Биздегили оборудование бек 
шёндюгюлюдю – битеу техноло-
гия излемлеге келишген, ишлеген 
онгу уллу болгъан аллайды. Хай-
ырланыргъа бериллик биринчи 
объект къургъакъ гипс къатышла 
чыгъаргъан мекямланы комплекси 
боллукъду. Гипс панельле этерик 
участкада да монтаж ишле баш-
ланнгандыла эм бу жумуш быйыл 
октябрь айгъа бошалыргъа керек-
ди. Чулгъамлагъа къуюучу узел 
хазырды, гипс заводда плиталаны 
форма этиучю машинаны эм къур-
гъакъсытыучу камераны къураргъа 
хазырлана турабыз. Ишлене тур-

Оператив службаны баш магъаналы 
борчларын толтуруу бла бирге,дегенди 
Васильев, министерство граждан обще-
ство бла байламлыгъын,бирге ишлеуюн 
кючлендире барады, аны бютюн къыйматлы 
амалларын излейди. Аманлыкъчылыкъгъа 
къажау кюреш къалай баргъанына КъМР-
ни Парламентинде бла КъМР-де МВД-ны 
жамауат советинде къаралады. «Граждан-
ланы тарыгъыуларына, тилеклерине сансыз 
къараугъа, аланы болжалларын созуп туру-
угъа, менден кетсин-иесине жетсин,деп оноу 
этиуге министерствону арталлыда тёзюп 
болмагъанына, алай этгенле къаты жууапха 
тартылгъанларына халкъ ыразы болгъанын 
бизге билдиреди эмда ол жаны бла себе-
плик этерге да айтады»,-дегенди министр. 
Ол анга шагъатха быллай шартла келтир-
генди: 2012 жылны биринчи жарымында 
ведомстводан тышында бардырылгъан 
социология тинтиуле кёргюзтгенлерича, 
КъМР-ни гражданларыны араларында 
МВД-гъа ышаннганланы саны 65 процентни 
тутханды.

Болсада, деп чертгенди министр, респу-
бликада хал алыкъа къыйынлай къалады. 
Террорчулукъ эмда экстремист ишле бар-
дырыучу бандаланы чачыу эмда аланы 
къурутуу жаны бла бютюн къаты мадарла 
этерге тюшерикди. Законсуз сауутланнган 
къауумланы ахча бла жалчытыуну жолун ке-
серге, аманлыкъ ишлерин биригип,бирге ке-
лишип бардыргъанланы, налогла жыйыуда 
бузукълукъланы, сауутланы законсуз сатхан-
ланы ачыкълауну кючлендирирге керекди. 
Коррупция этгенлени, улутха алгъанланы, 
власть органлада уллу къуллукълада иш-
легенлени арасында аманлыкъ этгенлени 
тохташдырыр муратда излеу-тинтиу ишлени 
да игилендирирге тийишлиди.

Къуллукъларыны сейирлерин сатхан-
ланы заманында ачыкълауну магъанасы 
да бек уллуду. Нек дегенде ала кеслерини 
борчларын бет жарыкълы толтургъан по-
лициячылагъа да кир жагъадыла. Эсепге 
алыу-регистрация этиу ишни да жангыча 
къураргъа, гражданланы тарыгъыуларына 

«Оборудованиябыз шёндюгюлю технология излемлеге келишедиле»

Хар къайда да аманлыкъчыланы аякъ 
тюплеринде  жер жанарча ишлерге

РФ-ни Судьяларыны советини президиуму-
ну 2012 жылда 18-чи июньда чыгъарылгъан 
302-чи номерли бегими бла Элбрус район 
сюдню председатели Туменланы Къурманны 
жашы Альберт Россей Федерацияда сюд 
этиуню игилендириуге уллу къыйын салгъаны, 
сюд органланы ишлерине тири къатышханы 
ючюн «Россей Федерацияны Судьяларыны 
советине 20 жыл» деген майдал бла саугъа-
ланнганды. Бу аны биринчи саугъасы тюйюл-

гъан объектни толу жалчъытырыкъ 
электростанция ишлене турады. 
Гипс таш жыйыллыкъ склад ха-
зырды. Баш производстводан 
къалгъан материалланы жыйыш-
дырлыкъ объект ишлерге план 
барды. Айтылгъанладан сора да, 
хазыр продукция сакъланыучу 
мекямны башын жангыдан жа-
баргъа, жолла ишлерге, тёгерек-
ни-башны тап халгъа келтирирге 
дегенча ишле бардыла.

- Баям, ишчилеге да ахшы бо-
лумла къурала болурла?

- Сёзсюз, административ-жа-
шау корпус жангыртылгъанды, 
анга мансарда да къошулгъанды. 
Анда инженер-техника къуллукъ-
чула, бир къауум болушлукъчу 
службала ишлерикдиле, техника 
архив да анда боллукъду. Кийим 
алышындырыучу, душха кириучю 
жангы отоула эм башха керекли 

затла да боллукъдула.
- Хайырланыргъа бериллик 

битеу комплексле къачан ишле-
нип бошаллыкъдыла эм аланы 
оборудованиялары не заманнга 
орнатыллыкъдыла?

- Жылны ахырына деп турабыз, 
гипс къатышла этиучю участкада 
уа ол заманнга продукцияны би-
теу тюрлюлерин чыгъарып баш-
ларгъа план барды. Битеу алып 
айтханда уа, заводну кючю сут-
кагъа 800 тонна къурулуш гипс, 
120 тонна бек къаты къатыучу 
гипс эм 135 тонна ол тюрлю про-
дукция чыгъарыргъа жетерикди, 
тюрлю-тюрлю гипс панельле да 
кёп санда чыгъарыллыкъдыла.

- Ишлеригизни белгиленнген 
заманнга бошаяллыкъмысыз?

- Алгъын бизде таможенный 
жумушла бла байламлы немисли 
оборудованияланы эм темир кон-

струкцияланы келиулери жаны бла 
къыйын болуп тургъанды. Бусагъ-
атда уа хар затыбыз да толусунлай 
барды эм аланы жыйышдырыу 
жаны бла бир тюрлю проблема 
жокъду. Иш сау сутканы ичинде 
барады дерчады. Генеральный 
подрядчик, субподряд организа-
цияла да белгилиннген болжал-
дан таймазгъа таукелдиле. 

Бизни специалистлерибиз тыш 
къыраллыла бла къаты байлам-
лыкъда ишлейдиле эм артда про-
изводствода кеслери ишлерча, 
сынауларына юйренедиле. Техно-
логия персоналны хазырлауда про-
ектни оноучулары эсни бек алгъа 
бизни жерли адамлагъа бурадыла. 
КъМР-ни къырал университетине 
керекли специалистлени тизмеси 
жиберилгенди, Тырныауузну шахта-
къурулуш управлениясыны окъуу-
курсовой комбинаты бла керекли 

усталыкълагъа юйретиуню юсюнден 
келишим этилгенди. Битеу проект 
толусунлай битсе, анда жети жюзге 
дери адам ишлерге боллукъду.

- Мен билгенликден, чекленн-
ген жууаплылыгъы болгъан 
«Каббалкгипс» общество Элбрус 
районда налогланы артыгъы-
ракъда кёп тёлерикледен бири 
болгъаныгъыз себепли соци-
альный борчланы тамамлауда да 
магъанагъыз уллу болур?

- Производствону ёлчеми эм 
продукцияны сатыу кёбейе бар-
гъанлары бла налог ахчаны ёлче-
ми да ёсе барлыкъды, ол а район-
ну социально-экономика айныууна 
ахшы себеплик этерикди. Бу про-
изводство толу кючю бла ишлеп 
башласа, налоглагъа эм страховой 
взнослагъа жылгъа 285 миллион 
сом тёленирикди.

А.ТАЛАЕВ.

КъМР-ни саулукъ сакълау ми-
нистрини къуллугъун толтургъан 
Анатолий Канцалиев билдиргени-
ча, КъМР-ни Правительствосу 2006 
жылда 6-чы апрельде къабыл этген 
эсгертиулеге тюрлениуле кийириле-
диле. Алагъа тийишлиликде льгота-
лары болгъан саусузлагъа тишле-
рине къаратыргъа болушлукъ ахча 
клиникагъа берилликди. Алгъын 
а финансла, зубопротез арагъа 
берилип, андан юлешине эдиле. 
«Алай бла адамлагъа болушлукъ 
теркирек жетерикди», - дегенди.

Жыйылыуда «2017 жылгъа дери 

Предпринимательлени къайгъылары къуруда кёз туурададыла
КъМР-де асламлы информация 
органланы айнытыуну стратегия-
сы» да сюзюлгенди. СМИ жаны 
бла къырал комитетни башчысы 
Мухадин Кумахов билдиргенича, 
белгиленнген заманнга Къабарты-
Малкъарны къырал телевидения-
сы цифровой халда ишлерча этил-
ликди. Дагъыда радио да кюнню 
узуну ишлерикди, аны FM ызда та-
баргъа боллукъду, телевиденияны 
бла радиону республиканы  битеу 
эллеринде бла шахарларында да 
хайырланырча мадарла барды-
рыллыкъдыла.

Газетлени бла журналланы юс-
леринден айтханда, аланы тыш кё-

рюмдюлерин шёндюгюлю излем-
леге келиширча этерге тийишлиди. 
Аны ючюн жангы программала 
сатып алыргъа, аланы бийик ка-
честволу къагъытда басмаларгъа 
керекди, дагъыда Интернет верси-
яларын ачаргъа да мурат барды. 
«Битеу бу жумушла орус, малкъар, 
къабарты тилледе чыкъгъан газет-
лени бла журналланы игиленди-
рип, аланы алыргъа сюйгенлени 
санын кёбейтирге болушурукъду», 
- дегенди Мухадин Кумахов. Ол 
билдиргенича, бюгюнлюкде ре-
спубликада асламны информация 
органланы айнытыу жаны бла про-
грамма жарашдырыла турады. 

КъМР-ни Правительствосу РФ-ни 
Экономиканы айнытыу министер-
ствосу бла келишим этгенди. Анга 
тийишлиликде гитче эм орталыкъ 
предпринимательствогъа субсиди-
яла бериледиле. Мусукланы Алий 
билдиргенича, бу жумушлагъа 163 
миллион сом  бёлюннгенди, андан 
60 миллионну КъМР-ни Гарантия 
фондуна, 40 миллионну бизнес-
менлеге болушлукъ этиу жаны бла  
муниципальный программалагъа, 
12 миллион а процент ставкалагъа 
субсидиялагъа бериледи. Къал-
гъан 51 миллион    Зольск районда 
бизнес-инкубаторну ишлетирге 
къоратыллыкъды. Бу бегим къабыл 

этилгени бла байламлы «Зольск рай-
онда бизнес-инкубатор ишлетиуню 
юсюнден» правительстволу буйрукъ 
да сюзюлгенди.

«КъМР-де табийгъат эм техноген-
ный къаугъала келтирирге боллукъ 
хатаны азайтыуну мадарларыны 
юсюнден» республикалы программа 
да бюджет бла келишдирилгенди. 
Правительствону членлери къыйын 
жашау болумгъа тюшген адамлагъа 
болушлукъ этиуню да дурус кёрген-
диле. Бу жол жетеуленнге 730 минг 
сомдан аслам болушлукъ этилгенди.  

Жыйылыуда башха бегимле сюзю-
люп, къабыл кёрюлгендиле.

АБДУЛЛАХЛАНЫ Фатима. 

Тюзлюкню жакъчысы
де къуллукъ этгенди. Андан къайтханлай, Че-
рек районну прокуратурасына следовательни 
стажёру болуп киргенди. 1994 жылда уа  респу-
бликалы прокуратурагъа следствие бёлюмню 
прокуроруну къуллугъуна кёчюрюлгенди. Ызы 
бла ол бёлюмню тамата прокурору болгъанды.

 Бир кесекден Россей Федерацияны Прези-
дентини Указы бла Туменланы Альбертни Че-
рек район сюдню председателине саладыла, 
бу къуллукъда ол он жыл ишлейди.

Былтыр декабрьде Альбертни башха къул-
лукъгъа кёчюредиле- ол Элбрус халкъ сюдню 
председатели болады. Андан бери озгъан 
жарым жылны ичинде 27 уголовный ишге 
къаралып бошалгъанды, аладан 24-сюне 
кёре, приговор чыгъарылгъанды. Дагъыда 
179 граждан иш да сюзюлгенди эмда 170-не 
кёре тийишли оноула этилгендиле. Тумен улу 
кеси айтханыча, ол ууакъ право бузукълукъ-
ла ючюн адамны тутмакъгъа салыу жанлы 
тюйюлдю.

-Жангылмазлыкъ адам жокъду,-дейди 
ол,- кимге да тюзелирге, терслигине сокъу-
раныргъа онг берирге керекди. Алай уллу 
аманлыкъ этгенни, бютюнда билип этгенни 
уа, иши башхады.

 Альберт Къурманович адамла сюдге 
жаланда жууапха тартхан инстанциягъача 
къарамай, аны ишин ангыларларын, керек 
болса, андан болушлукъ излерлерин, аны бла 
кенгеширлерин да сюеди. Аны эллеге барып, 
гражданла бла тюбешир, ангылатыу иш бар-
дырыр, право болушлукъ этер мураты барды. 
Келген ишлеге терк окъуна къаралырын, сюд-
ню оноуун  хазырлау эмда аны адамгъа бериу 
иш созулмазча этерге кюрешеди. Аны дагъыда 
бир мураты барды- къолунда ишлегенлени 
ишчи болумларын бютюн тап къураргъа, аны 
ючюн а, сюдню жангы мекямыны къурулушу 
башланырча этерге.

Тумен улуну эки сабийи барды. Къызы 
Асият атасыны ызын тутханды-Москвада 
Правосудияны россей академиясыны халкъла 
аралы факультетинде окъуйду. Ол ючюнчю 
курсну айырмалы бошап, Англиягъа халкъла 
аралы право жаны бла окъууун бардырыргъа 
жиберилгенди. Жашы Къурман а сегизинчи 
классха ётгенди.

ТЕМИРЛАНЫ Анатолий.

къарауну,алагъа кёре, оноу этиуню битеу 
системасыны даражасын кётюрюрге тюше-
рикди. «Салыннган борчланы барысын да 
толтуралсакъ, ишибизни къыйматы иги да 
кётюрюллюкдю»,-деп чертгенди ахырында 
С.Васильев.

МВД-ны ишинде иги жанына тюрлениуле 
болгъанларын Руслан Ешугаов да айтханды. 
Анга социология тинтиулени шартлары да 
шагъатлыкъ этедиле, дегенди. Ол акъыл 
этгенден, жоллада къоркъуусузлукъну жал-
чытыу жаны бла мадарла азлыкъ этедиле. 
Рынокланы,роддомну къатларында машина 
салыр жер болмагъаны ючюн жолла беги-
тиледиле, ол а авария этерге къоркъууну 
кючлендиреди.

Анга тынгылап, министр ич ишле бёлюм-
лени башчыларына анга эс бурургъа буюр-
гъанды, аны юсюнден жоллада къоркъуусуз 
жюрюуню жалчытыу жаны бла муниципаль-
ный комиссиялагъа билдирирге кереклисин 
чертгенди.

Валерий Жилов республикада социаль-
ный болумну игилендириу жаны бла пра-
вительство этген мадарланы юслеринден 
билдиргенди. Ол ишсиз айланнган жаш 
адамланы саны ёсе баргъанына жарсыгъ-
анды. Аманлыкъчылагъа къошулургъа 
артыкъда ма ала ёч болгъанларын белги-
легенди. Ишсизлени санын азайтыр ючюн, 
правительство жууукъ заманлада къаллай 
мадарла этеригин да айтханды. Ол санда 
производстволаны санын кёбейтирге эмда 
анга кёре, налог жыйыуну игилендирирге 
белгиленеди.

Вице-премьер  ич ишле министрни на-
логла жыйыуну тап халгъа келтириу жаны 
бла энчи комиссия къураргъа керекди, деген 
предложениясын дурус кёргенди.

Коллегияны жыйылыуунда КъМР-де МВД-
да ишлегенлени къуллукъларын бет жарыкъ-
лы толтургъан къаууму саугъаланнганды. 
Наркоконтрольну федеральный службасы-
ны Управлениясыны директоруну буйругъу 
бла  КъМР-де МВД-ны уголовный розыск 
управлениясыны начальниги А.Л.Тишковха  
аны аты жазылгъан сауут берилгенди.

ТЕКУЛАНЫ Хауа.

Ведомствону ишини юсюнден 
докладны министр Тюбейланы 
Альберт этгенди. Ол урунууда со-
циальный партнёрлукъ келишимле 
этилгенлерин баш жетишимге 
санагъанды. Анга юч ведомство 
къол салгъанды: КъМР-ни Прави-
тельствосу, профсоюз организа-
цияла эмда Промышленниклени 
бла предпринимательлени союзу. 
«Уруннган адамны сейирлерин къо-
рууларгъа онг чыкъгъанды. Бюгюн-
люкде 13 отраслевой келишим, 1265 
коллектив договор  къабыл этил-
гендиле. Алагъа 98 мингден аслам 
ишчи къол салгъанды», - дегенди.

Жашау журт-коммунальный тё-
леулеге субсидия алгъанланы саны 
аз тюйюлдю. Юйюрню битеулю 
файдасыны 15 процентинден кёп 
тёлерге тюшсе, ол заманда субси-
дия  берилирге боллукъду.  «Битеу 
Россейде да бу ёлчем 20 процентте 
тохташдырылгъанды, биз а аны 15 
процентге дери тюшюргенбиз. Алай 
бла хар юйюрге орта эсеп бла 1,4 
минг сомну къайтарабыз», - дегенди.

Министр битеу пособияла, ол 
санда сабийлеге да, заманында 
тёленнгенлерин чертгенди. Бюгюн-

Социальный жумушланы дайым эм башха салып турургъа
люкде республикада 104 минг 
балагъа пособие тёленеди. «Биз 
тёлеулени пластик карталагъа 
кёчюрюрге сюебиз. Ол заманны, 
ахчаны да аяулу жюрютюрге 
онг берлик эди. Ол жаны бла 
ангылатыу ишни бардырабыз», 
- дегенди.

Республиканы халкъыны са-
нын кёбейтиуге баш магъана 
бериледи. Анга «КъМР-де демо-
графия болумну игилендириуню 
юсюнден» республикалы про-
грамма уллу болушлукъ этеди. 
Республикада беш эм андан да 
кёп сабийлери болгъан юйюр-
лени республикалы базасы къу-
ралгъанды. Анда бюгюнлюкде 
2750 юйюр барды. 94 тиширыу   
«Аналыкъ махтау» майдалгъа 
тийишли болгъанларын да белги-
лерчады. Дагъыда 10 эм андан да 
кёп сабийлери болгъан юйюрлеге  
30 микроавтобус  берилгенди. 

Юйюрлеге  болушлукъгъа   бе-
шинчи сабий туугъанда журт ишле-
тирге неда сатып алыргъа бир кере 
ахча тёленеди. Бюгюнлюкде   60 
юйюр аллай ахча къоллу болгъан-
ды. «Биз болушлукъну алыуну  ма-
дарларын женгиллетгенбиз. Энди 
ахчаны жаланда юй ишлетирге 

угъай,  мекямны кенгертирге къора-
тыргъа да эркин этебиз», - дегенди.

Министерство къыйын жашау 
болумгъа тюшген сабийлени къо-
руулаугъа да жууаплыды. Тюбей 
улу айтханыча, республикада ыша-
ныулукъну телефону ишлейди. 
Къыйын жашау болумгъа тюшген, 
зорлукъ этилген балала, 8-800-
20-00-122 телефоннга сёлешип, 
жарсыуларыны юслеринден бил-

дирирге боллукъдула. Бу номер 
федеральныйди эмда хакъсыз 
ишлейди.

Жай кезиуде сабийлени со-
лууларын къураугъа эмда сау-
лукъларын игилендириу жууаплы 
ишледен бириди. Быйыл 40 
минг баланы солутургъа план 
салыннганды. «Ол а алгъын жыл-
ладан азды. Биз 60 мингнге дери 
сабийни солутуучу эдик. Алай 
быйылдан школлада лагерьлени 
санын азайтып башлагъанбыз. 
Сабийлерибиз  санаторийледе 
бла солуу лагерьледе  турсала 
сюебиз», - дегенди.

Тюбей улу жууукъ заманда ми-
нистерство битеу жумушланы да 
электрон амал бла толтурлугъун 
айтханды. Бюгюнлюкде  уа 15 
къырал жумушну Интернетни 

болушлугъу бла министерствону 
къуллукъчуларына жетдирирге онг 
барды. Дагъыда къаллай льготала 
бла пособияла болгъанларыны 
юсюнден халкъгъа белгили этерча 
информация киоскла орнатыргъа 
мурат барды. Быллай аппаратны 
министерствону мекямында кёрюр-
ге боллукъду, жууукъ заманда уа 
ала адамла кёп санда жыйылгъан 
жерледе да орнатыллыкъдыла. 

«Специалистлерибиз, эллеге барып, 
консультацияла бередиле, ол угъай, 
тийишли документлени алайда окъ-
уна жарашдырыргъа онг барды», 
- дегенди министр. Докладыны 
ахырында ол быйылгъа планланы  
юслеринден да айтханды, башха 
жумушланы арасында эки районда 
социальный араланы ишлетип бо-
шаргъа   мурат барды. 

Министерствону ишини юсюнден 
кесини эсгертиулерин КъМР-ни Жа-
мауат палатасыны комиссиясыны 
башчысы Николай Маслов этгенди. 
Ол къыйын жашау болумгъа тюш-
генлеге къырал болушлукъ тийишли 
даражада  этилгенин чертгенди. Алай 
бюджет организациялада ишлегенле-
ни айлыкъ хакълары гитчелей къал-
гъанды, ёксюз сабийлеге социальный 
журтла бериу, сакъатлагъа предпри-
ятиялада квотала тапдырылмайдыла, 
дегенди.  Жамауат палатаны пред-
ложениялары да кёп эдиле. Арсен 
Каноков ала магъаналы болгъанла-
рын белгилеп, Тюбейлени Альбертге 
аланы эсге алыргъа буюргъанды. 

Жыйылыу тийишли эсгертиуле 
къабыл этиу бла бошалгъанды.

ТИКАЛАНЫ Фатима.
Суратны Р. Мамиев алгъанды.Суратны Р. Мамиев алгъанды.

Ахыры. Аллы 1-чи бетдеди.

Уллу Ставрополь илипинни 
ремонтуна – 2,5 миллиард сом

2013 жылда Къарачай-Черкес Республикада Уллу Ставрополь 
илипинни  объектлерин жангыртыугъа, ол санда суула къутургъан 
кезиуледе артыкъ сууну кетериучю  устройствону  ишлерге деген 
планла бардыла. Ол ишлеге алгъын Россейни  Правительствосу 
2 миллиард сомдан асламыракъ  берирге деген эди. Артда къы-
ралны суу мюлк  комплексин айнытыугъа дагъыда 2 миллиард 
575 миллион сом берирге  оноу этилгенди. Россейни бек уллу бу 
сугъарыу системасы 2, 6 миллион гектарды.

Жер участкала 
юлешиуню тохтатыу

Ставрополь крайны прокуратурасы регионну  губернаторуна 
письмо жазып жибергенди Кавказны Исси Сууларыны  террито-
риясында энчи халда къорууланырыкъ жерлени юслеринден за-
конодательствону толтуруу тийишлисича бармагъаныны юсюнден. 
Быйыл бир-бир жер-жерли властьла, къорууланнган территориялада 
къырал неда муниципальный иеликледе болгъан жерлени законсуз 
халда хайырланадыла,  Ессентуки, Железноводск, Кисловодск эм  
Пятигорск курортланы тау –санитар зоналарында болумну тап халгъа 
келтирирге керекди деп. Пятигорскени администрациясы  айтханны 
прокуратура  тюзге  санагъанды эм ол шахарлада жер участкаланы 
бериуню болжаллы халда тохтатыргъа керекди, дегенди. 

12 минг лыжачы бирден учарыкъдыла
Чеченни Итум-Калинск районунда тау-лыжа курортну ишлерик 

генеральный подрядчикни бла «Ведучи»  компанияны араларында 
официальный келишимге къол салыннганды. Быйыл курортну 
ишлеуге 1,2 миллиард сом берликдиле, проектге битеу да 15 
миллиард сом къоратыллыкъды. 

Республиканы оноучулары жангы объектде эки минг ишчи жер 
къураллыкъды, дейдиле. Курорт 800 гектар жерде ишленирикди. 
Мында битеу  узунлукълары 46 километр боллукъ 19 трасса бол-
лукъду, алада бир жолгъа 12 минг лыжачы  учарыкъдыла. Андан 
сора да, 400 номерлери  боллукъ отель да ишленирикди. 

Адагум черекни  суу ызын 
теренлендирликдиле

Крымск шахарда Адагум черекни ызын теренлендириуге бир 
миллиард сом берликдиле. Аны юсюнден  Краснодар крайны 
губернатору Александр Ткачёв шахарда жашагъанланы жыйы-
лыуларында айтханды.

- Мындан ары къутургъан суула шахарны  басмазча этерге, Крымск 
шахарны ичи бла баргъан  Адагум черекни жолун теренлендирирге 
бир миллиард сом берирге деп турабыз, - дегенди оноучу. Андан сора 
да, черекни юсю бла жангы кёпюрле да ишленирикдиле. Аны жагъ-
асында 8 метр чакълы бийиклиги  болгъан дамба да къураллыкъды. 

Адагум черек Крымск шахарны ортасы бла саркъады. Ол Къобан 
черекни сол бутагъыды, узунлугъу 66 километрди, бассейни 336 ква-
драт километрди. Черекни жолун тазалауну, жагъаларын бегитиуню 
проектлерин жарашдырыгъыз деп, правительство Суу байлыкъланы 
федеральный агентствосуну специалистлерине буюргъанды. Ала-
ны бир къаууму Москвадан бери келгенди эм Къобанны МЧС-ини 
къуллукъчулары бла бирге шахарда черекни жолун тинтиуню баш-
лагъанды. 

Махачкъалада – кир-кипчикни 
айырыучу предприятие

Махачкъалада, Шимал Кавказда биринчи болуп,  сутка сайын 
500 тоннадан аслам кир-кипчикни  жарашдырлыкъ завод хай-
ырланыргъа берилгенди. Жангы предприятияны  ачылгъанына 
жораланнган церемонияда сёлешгенинде, шахарны мэри Саид 
Амиров заводну  къуралгъаныны бек уллу магъанасы болгъанын 
энчи халда чертгенди. Ара  шахарда жашагъанланы саны кёпден 
- кёп бола  баргъаны сайын, тёгерекдеги къудуретни къоруулау 
ишле да къыйын эм кёп бола барадыла, дегенди ол. 

- Шахарны кир суулары барысы да тазаланмайдыла,  къаты къал-
гъан - къулгъанла полигоннга тёгюледиле эм  кеси алларына кюе-
диле, аны хатасындан тютюн шахарны башындан кетмей турады. 
Проблемаланы жартысын биз Махачкъаладан Каспийск шахарны  
ары жанындагъы тазалаучу объектлеге дери жер  тюбюнде коллек-
тор  ишлеп, кир сууланы аны бла  жиберип  кетерир  муратлыбыз. 
Къаты къалгъан-къулгъанланы  хайырланыргъа жарарыгъын айырып, 
къалгъанларын кюйдюрюрге дейбиз. Ма ол мурат бла ишленнгенди 
къалгъан-къулгъанланы айырыучу завод, - дегенди шахарны оноучусу. 

Урунууну болумларын игилендирирге - 
республикалы программа

2013-2015 жыллада урунууну болумларын игилендириуню респу-
бликаны комплексли программасы толтуруучу властьны бу сферада 
болумлагъа кёре этген предложениялары, аныча, производствода 
адамланы ачыгъанлары эсге алынып,  жарашдырылгъанды. Анга 
ахча бюджетде  болмагъан источникледен берилликди, ол ахча 
урунууну болумларын игилендириуге къоратыллыкъды. 

- Республиканы организацияларында урунууну  къоруулаугъа 
башчылыкъ этген системаны  къоркъуусузлугъун  жалчытырыкъ 
амалланы ишге сингдирир, урунууну  къоруулауда марда-производ-
ство базаны игилендирир, урунууну къоруулауда ишлерик адамланы 
хазырлар,  ишлей тургъан адамланы багъыу-профилактика жаны  
бла  жумушларын этиуню  игилендирир планла  жарашдырылады-
ла, - дегенди Адыгеяны урунуу эм социальный  жаны бла айнытыу 
министри Наталья Широкова.

Сочиде - керлинг арена 
Сочидеги Олимпиада паркда керлингге аренаны ишлеу буз 

майданны монтаж ишлерин бардырыудан  башланнганды. Къу-
рулушчула, технология жаны бла алып  къарагъанда, бек къыйын 
ишни – сууутуучу плиткаланы тап  орнашдырыргъа керекдиле, 
деп айтхандыла ИТАР-ТАСС-ны  корреспондентине «Олимпкъу-
рулуш» къырал корпорацияда.

Керлингни Халкъла аралы федерациясыны излемлерине кёре, 
буз арена тюппе-тюз болургъа, не аз да жарылгъан жери бол-
мазгъа керекди. Алай эсе, ахыр бетон къат бир бёлек сагъатны 
ичинде  къуюлады, аренаны бир кибик къалынлыкъ бла жабар 
ючюн. Ол бетон мылыдан къоркъмайды, 200 кере бузлатып, сора  
эритип турсала да бузламайды. Ол  плитала, бек аздан айтханда, 
200 жылны  хайырланыллыкъдыла.  

«Скорая помощь»  машиналагъа -  
«Глонас» системала

Шимал Осетияда «скорая помощь»  машиналаны «Глонас» 
системала бла жалчытырыкъдыла. Аны юсюнден ИТАР-ТАСС-ны 
корреспондентине республиканы Саулукъ сакълау министер-
ствосунда айтхандыла.

Шёндю ол тюрлю навигация системала Владикавказда стан-
цияланы автомашиналарыны асламысына орнашдырылгъанды-
ла, шахарны мэрини проекти бла. Саулукъ сакълау системаны  
модернизациялауну Битеуроссей системасыны чеклеринде Ши-
мал Осетиягъа Владикавказда эм элледе  «скорая помощьну» 
машиналарына  «Глонас» системаланы орнашдырыргъа деп  7 

миллион сом берилликди. 

Спортну айнытыугъа - ышаннгылы спонсор
«РосГидро» компания Шимал Осетияны «Алания» футбол клубу 

бла республикада футбол клубну эм битеу асламлы спортну ай-
нытыргъа болушургъа деген келишимге къол салгъанды.

Этилген келишимге кёре, клубну 2012-2013 жыллада  оюнлагъа 
хазырланыуда, сабий-жаш тёлю спорт школланы ишлеуде, спорт 
объектлеге  ремонт этиуде, орталыкъ билим берген школлада 
спортну айнытыугъа болушурукъду «РосГидро». 

Документде айтылгъанына кёре, къурау  ишле эм корпоратив-
ный процедурала бошалгъандан сора  «РосГидро» футбол клубну 
акцияларыны 51 процентини иеси боллукъду.

Белгилилик

дю. Гражданланы эркинликлерин бла законлу 
сейирлерин къоруулаугъа къыйын салгъаны 
эмда бу системада кёп жылланы ахшы ишле-
гени ючюн ол РФ-ни Судьяларыны советини 
Сыйлы грамотасына да тийишли болгъанды.

Туменланы Альберт 1962 жылда Черек 
районну Бабугент элинде туугъанды.  Ол 
юйюрде 12-чи сабий болгъанды. Аны атасы 
Къурман Касаевич- эки урушха къатышханды: 
акъ финнле эмда немис-фашист ууучлаучула 
бла да сермешгенди. Уллу Ата журт урушну 
кезиуюнде сермешле бла Берлиннге дери 
жетгенди, кёп саугъалары бардыла, ол санда 
Къызыл Жулдузну,Ленинни да орденлери. 
Анасы СССР-ни сыйлы устазы Кани Кипи-
ковна Бабугентни орта школунда 55 жылны 
ишлегенди.

1980 жылда Альберт Къашхатауда орта 
школну бошап, Кемеровода къырал универси-
тетни «Юриспруденция» бёлюмюне киргенди. 
Аны бошагъандан сора Новосибирскде аскер-

Тюбейланы Альберт.Тюбейланы Альберт.

Жолоучулукъ

- Асият, Тюркге бюсюрединг-
ми?

- Мен Тюркде кесими Ата жур-
тумдача сезгенме. Кёрген адам-
ларым, жерле эрттеден да шагъ-
ырейча. Тиллери уа манга тыш 
къыралныкъыча угъай, кёп заман-
ны эшитип тургъан ана тилимча 
кёрюннгенди. Студентлеге: «Тюрк 
тилни жюрегигизге ийигиз», - дей 
эдим.

Эки-юч кюн болады биз Наль-

2013 жылны 1-чи февралын-

дан башлап, концертге къа-

раргъа келгенлеге билдирирге 

керекдиле фонограмма хайыр-

ланады деп. Аллай билдириу 

этилмесе аны ючюн тазир 

жюзле бла саналгъан минг сом 

боллукъду. Къырал Думаны 

къарамына аллай законопро-

ектни бергендиле Федерация 

Советни юч члени.

Документде айтылгъанына 

кёре, ишни къурагъанла кон-

цертге келгенлеге айтыргъа 

керекдиле фонограмма хай-

ырланылгъанын, билетле са-

тылгъан кезиуде. Ол билдириу 

халкъ ангыларча айтылыргъа 

керекди, деп жазылады Закон-

ну проектинде.

Андан сора да, законопроект 

фонограмма хайырланыллыгъ-

ын рекламалада эм анонслада 

да айтылыргъа керекди, дейди-

ле ол санда асламлы информа-

ция органлада да.

- Адам концертге бара эсе, 

ахчаны къаллай концерт ючюн 

берлигин билирге керекди, 

- дейди законопроектни жа-

рашдыргъанладан бири, Фе-

Андан бери кёп заман оз-
гъан эсе да, биз, абаданла, 

унуталмайбыз ишни сюйген, 
мамыр, жууаш, туз-гыржынын 
кимге да къызгъанмагъан, 
къонакълагъа жарыкълыгъын 
тыш къыра ллы жолоучула 
да белгилеген халкъыбызгъа 
этилген зорлукъну. Бир-бирде 
мен тюшюмде да кёреме бизни 
кёзкёрмезге элтген, жюк та-
шыучу вагонладан къуралгъан 
эшелонну. Уянсам, ол тюнюм-
де болмагъаныма къууанама. 
Сора кёз алыма сержант Ро-
щин келип къалады.

…1944 жыл. Март айны тогъ-
узунчу кюню… Нальчик станци-
яда эшиги темир къылыч бла 
этилген вагонда олтурабыз, 
бир бирге къысылып. Эр киши  
болуп менден бла кёнделенчи 
Хабибуллахдан башха адам 
жокъду. Къалгъанлары – ти-
ширыула, сабийле.

Жаланда Хабибуллах бол-
маса, бир киши сёлешмейди, 
терен сагъышха батылыпдыла. 
Ол а, анга бир адам да тынгы-
ламагъанына да эс бурмай, 
хапар айтады: «Жин къатыным 
барды. Акъ атына минип кел-
генди мени ашырыргъа. Элт-
ген жерлеринде орналып тох-
ташсакъ, ары келликди. Манга 
къайда да иш табыллыкъды, 
тракторчума…» Баям, хапарын 
аны бла бошарыкъ болмаз эди 
ол, вагонну эшиги темир таууш 
этип ачылмаса…

Бир солдат кирди да:
- Сержант Алексей Ро-

щин! Мен бу вагондагъыла 
ючюн жууаплыма. Тынч ол-
туругъуз, эшикге, терезеге 
тиймегиз, тохтагъан жерлери-
бизде келип къарай турлукъма, 
- деди да, андан башха сёз 
айтмай, чыгъып кетди.

Уллу Россейни къайсы шаха-
рындан, къайсы элинден болур 
эди ол оруслу жаш. Юсюнде 
шинели, башында къулакълы 
бёркю, аякъларында гетенбаш 
чурукълары, инбашларында 
ючюшер къызыл лычкасы. Ор-
талыкъ ёсюмден аз бийигирек, 
чырайлы, огъурлу бетли.

Ол мени эсимде нек къал-
гъанын артдаракъ айтырыкъ-
ма. Шёндю уа вагондабыз. 
Сержант эшикни тышындан 
бегитгенди. Сакълайбыз шум 
болуп. Тракторчу да акъ жин 
къатыныны юсюнден хапарын 
къойгъанды. Вагон къымыл-
дап, аны чархлары бурулуп 
башлагъанларын сездик. Ары 
дери тынгылап тургъан тиши-
рыула жиляуну башладыла…

Тейри, тюзюн айталлыкъ 
тюйюлме, эки кюн бла 

кече баргъан болур эдик ва-
гонда бегитилгенлей. Ачдан 
къыйналмайбыз. Жол азыкъ 
бар эди. Алай суусаплыкъ он-
губузну алгъанды. Абаданла 
тёзебиз, сабийле уа: «Суу!», 
«Суу!», - деп жиляйдыла. Жол-
гъа суусап алыргъа уа кимни 
акъылына келлик эди! Поезд 
тохтады. Къалайгъа жетге-
нибизни билмейбиз. Вагонну 
эшиги ачылгъанда, ёзенде 
къарны кёрдюк. «Эки челек 
алып, мени ызымдан тебире», 
- деди сержант манга. Башхала 
эркин тюйюл эдиле тышына 
чыгъаргъа. Мен челеклени 
къардан толтуруп къайытдым. 
Ашадыкъ къарны, бир кесек эс 

Къыйын солуу, жётел, хыппирик
Ма бу ючюсюдюле ёпкелени 

ауругъанларын билдирген шартла. 
Ауруу акъырын, аз-аздан солуу 
тамырла иничгеле, ёпкеле тозу-
рагъанлары, эски ауруула къоз-
гъалгъанлары бла байламлыды. 
Аны  хатасындан адамны чархын  
кислород бла жалчытыу осалдан 
осал бола барады, не аз да кюч-
къарыу керек иш бла кюрешгенде 
солуу тыйылып башлайды. 

Ёпкеле бек аурусала, кислород 
жетишмейди, ол заманда жюрек 
да, бюйрекле да, адамны битеу 
чархы да къыйналадыла. Аллай 
болумда кёпле ёлюп кетедиле. 
Адам ол халда ауруса, ёпкеле рак-
дан эм башха  къыйын аурууладан 
аурургъа боллукъдула, ол ауруула 
бла бирге жюрек эм къан тамырла 
да ауруучудула. 

Былайда къоркъуулу болумгъа 
эрттеден  бери тютюн ичгенле, ала 
тютюн бла ууландыргъан жууукъ-
лары, химия бла кюрешген пред-
приятиялада уруннганла, хауаны 
букъуландыргъан элеваторлада,  
ташкёмюр шахталада, ташланы 
атдырып, жарып жарашдыргъан 
жерледе, цемент заводлада, жюн 
къумачла сокъгъан фабрикалада 
эм аллай букъулу производство-
лада ишлегенле эм уллу шахар-
лада жашагъанла, машиналадан 
чыкъгъан газла, промышленность 
предприятияла хауагъа жайгъан 
кир-кипчикле къатышхан хауаны  

солугъанла тюшедиле. 

Тарыгъыула жокъ эселе да, 

проблемала бардыла
Асламысында ауруу кесин бил-

дирмей ишлейди, ол себепден 
адам  тарыкъмайды, кесин саулукъ-
лугъа санайды, аны клиникалада 
тинтселе уа ёпкелери ахыр кезиуге  
жетгенлерин ачыкълайдыла. Шён-
дю врачланы къолларында ауруу 
къаллай болгъаны тюз тохташдыр-
лыкъ кёп тюрлю аппаратла, амалла 
бардыла. Ол бек игиди, магъаналы-
ды, нек дегенде багъыу  башланса, 
кюч ала тебиреген аурууну къаллай 
болгъаны заманында ачыкъ болса, 
терк сау этерге боллукъду.

Ёпкеле аурусала спирометрикалы 
тест хайырланады. Диагностиканы 
ол амалы ауруу къаллай  болгъанын 
бир бёлек минутну ичинде тохташ-
дырады. Адамны бурунун зажим 
бла къысып, буруну бла солумазча 
этедиле, сора трубкачыкъгъа терк 
эм къаты юфкюрюгюз, дейдиле. 
Прибор адам тышына юпкюрюл-
ген хауаны ёлчемин эм терклигин 
тохташдырады. Бир-бирде спиро-
метрле врачланы эслерин аудурур-
гъа жетдиредиле: жаш адамланы 
ёпкелери къартланы ёпкелерича 
болгъанларын  кёргюзте. 

Спирометр бла бирге врачла 
адам тышына солугъанда угле-
кислый газ къаллай бир болгъа-
нын, къанда карбоксигемоглобин 
къайсы даражагъа жетгенин, ан-

дан сора да, къол та-
мырланы тышларыны 
къатылыкъларын-жу-
мушакълыкъларын 
тохташдырадыла. Ол 
шартла адамны ёпке-
лери не халда болгъа-
нын билдиредиле. 

Спирометриядан 
ётерге керекдиле: 

эртдеден бери тю-
тюн ичгенле;

къыйналып солугъ-
анла;

кёпге дери жётел 
этиучюле (3-4 айдан кёпге дери 
жётел этиучюле);

тышына солугъанда сызгъыр-
гъанча таууш этгенле;

солуу тамакълары ауругъанла;
хауа болумла осал болгъан жер-

леде жашагъанла.
Бу адамла саулукъларына про-

филактика халда багъаргъа ке-
рекдиле.

Жюрюу, аш-азыкъ, вакцинация
Бек алгъа бизни ёпкелерибизге 

заран келтирлик затланы къояргъа 
керекди - тютюн ичиуню. Врачла 
аны  баш магъаналы амалгъа са-
найдыла.

бизни посольствобуздан, Турция-
ны правительствосундан къырал 
къуллукъчула, андагъы культураны 
белгили адамлары кёз-къулакъ 
болгъанлай тургъандыла.

Ресторанда олтургъаныбызда, 
бизни студенткаларыбыз лезгин-
каны тепсеген эдиле. Не десек да, 
тюз Къабарты-Малкъардан чыкъ-
гъанлай, башха адамланы бизге 
сейирлери миллет культурабыз 
бла байламлыды. Ана тилингде 

алай нек болгъанын: межгитледе, 
килисалада биз Аллахны юсюнден 
сагъыш этерге, чамланыудан кеси-
бизни тыяргъа борчлубуз.

- Къысха айтханда, жаныбыз-
ны кирлендирмезге, тазалыкъда 
тутаргъа…

- Хау, жанны да экологиясы бар-
ды. Анга тюрклюле уллу эс бурады-
ла. Битеу делегацияла келтирген 
суратладан кёрмюч ачылгъандан 
сора барыбыз да бирге Ататюр-
кню эсгертмесине барабыз. Тюрк 
жырла, тепсеуле бла андагъы 
модельерле да бу парадха къо-
шулгъан эдиле, ала кийимлени 
кир-кипчикден этгенлери бары-
бызны да бек сейирсиндирген эди. 
Аллай кийимле бла модельерле 
табийгъатны тазалыгъын сакълар-
гъа чакъыргъандыла.

- Тюрклю тиширыула къалай 
кийинедиле?

- Орамлада кёп тюрлю кийим 
тюбейди, алай къырал юйледе уа 
дресс-код тутадыла. Театргъа, ре-
стораннга - ариу кийимле, кюндюз 
жумушлагъа уа - ишчи костюмла. 
Анда ол затха биздеча уллу эс 
бурмайдыла. Тюркде бек багъа-
лы - жашау кесиди, аны айныуу. 
Къырал кюнден-кюннге тюрленип 
баргъанын сезгенден сора да, кё-
зюнг бла кёресе. Анда бек жигер 
халкъ жашайды. Дагъыда тюр-
клюлени мени сейирсиндирген бир 
ышанлары: башха культуралагъа 
аланы сейирлери да, хурметлери 

жашил шорпа этедиле. Аны кёр-
генимде, сабийлигимде Огъары 
Малкъарда тургъан заманымы эс-
гергенме. Анда да мурса къошуп 
хычинле, гыржын да эте эдиле.

- Турцияны энди ёмюрде да 
унутурукъ болмазса.

- Унутама десем да, унуталлыкъ 
тюйюлме. Мени къууандыргъан: 
бизни да къалгъанды къол ызы-
быз анда. Трабзонда кёпюр тю-
бюнде къабыргъаны жыйырма 
къыралдан келген жюз суратчы 
тиширыу суратла бла жасагъан-
дыла. Ала «Эски Трабзон» деген 
темагъа жораланнган эдиле.

- Сизни делегацияны къоран-
чларын ким боюнуна алгъанды?

- Сочиге дери поездде, андан 
Трабзоннга уа пароходда бар-
гъанбыз, билетлени университет 
алгъан эди. Ректорубуз Барасби 
Карамурзовха бек ыразыбыз. 
Турцияда жашагъаныбыз, ашагъ-
аныбыз, экскурсияларыбыз ючюн 
хакъны уа «Фемин и Арт» ассоци-
ация тёлегенди.

Фестиваль бек тап къуралгъан 
эди, ол жаланда мени угъай, битеу 
бу ариу байрамгъа къатышхан-
ланы оюмуду. «Табийгъатдан-ис-
кусствогъа» деген темагъа да 
мен бек бюсюреген эдим. Кертиси 
бла да, къудурет суратчыланы 
ёмюрлюк устазыды, илхам кез-
леулериди. Тюркню табийгъаты 
уа – бютюнда!

БАЙСЫЛАНЫ Марзият.

«Тюркде манга хар зат да
жууукъ эм багъалы эди»

чикге къайтханлы, мен а ол тий-
реге тансыкъ болгъанма. Мында 
курслагъа жюрюп, тюрк тилге 
юйрениргеди муратым.

- Делегацияда ненча адам бола 
эдигиз?

- Тогъуз: суратлау искусство-
ланы кафедрасыны башчысы 
Елена Березина, мен - кафедраны 
тамата преподаватели эм жети 
студент. Хар бирибиз эки-юч 
ишибизни элтген эдик анда къу-
раллыкъ кёрмючге. Башха деле-
гацияладан суратчы тиширыула 
кёп ишле алып келгендиле Траб-
зоннга анда аланы сатар умутда. 
Алай бири да сатылмагъанды, 
битеу ишлерибизни бир бирибизге 
саугъалагъанбыз. Фестивальда 
сатыу-алыу хал жокъ эди, ол кёп 
культураланы жыйышдыргъан 
жарыкъ къууанч эди.

- Бизни делегациябызгъа сей-
ир бармы эди?

- Телекамерала бизни ызыбыз-
дан айланнганлай тургъандыла. 
Сау болсунла студенткаларыбыз: 
Турцияда чынтты таулу къыз 
къаллай болургъа кереклисин 
кёргюзтгендиле. Бир кюнню ичин-
де бир талай кере сыфатыбыз-
ны тюрлендирирге тюше эди: 
пленэрде сурат ишлегенде бир 
тюрлю кийинсек, таулагъа экс-
курсиягъа уа спорт костюмла 
бла, ингирде рестораннга да 
омакъ, узун жыйрыкъла бла. 
Трабзон шахарны мэриясындан, 

сёлешгенинге кёре, халкъынгы 
культурасын къурагъан адамланы 
чыгъармачылыкъларын билгенин-
ге кёре терк окъуна этерикдиле 
санга хурмет да. Мени кеси тили-
бизде сёлешгениме тюрклюле бек 
бюсюрегендиле.

- Мастер-класс болгъанда, биз-
ни делегация не зат кёргюзтген-
ди?

- Сибирьден келген суратчы ти-
ширыула ыргъакъ бла жаулукъла 
эшген эдиле. Уралчыла адырланы 
боягъандыла, бизни студенткала 
уа холстда акрил бояула бла су-
ратланы ишлерге усталыкъларын 
кёргюзтгендиле.

- Бегирек къайсы делегациягъа 
бюсюрегенсе?

- Ленинград областьда Кировск 
шахарда художестволу училище-
ден преподаватель Ольга Юрьева 
юч инвалид-студент бла келген 
эди. Аладан бирини къоллары 
жокъ эди, тюрлю-тюрлю мадарла 
бла кисточканы тутуп, ол сейирлик 
суратла ишлейди. Быллай адамла-
ны окъутханла да, ала кеслери да 
уллу жигитлик этедиле, деп мени 
оюмум алайды.

- Бек сейир а не затха этгенсе?
- Бир уллу къаяда кёпкъатлы 

килиса бар эди. Ол шёндю иш-
лемейди, туристле жюрюген эс-
гертмеди. Анда бир бийик жерге 
минеме, баям, алайдан насийхат 
сёзле айтылгъан болурла. Ол 
кезиуде биреу манга бир кесек 

Программада кюч жарау этиуле  
да болургъа керекдиле. Ала къый-
ынлыкъланы кётюрюрге юйрете-
диле, шаугютлени къатдырадыла. 
Аллай жараула ыйыкъны ичинде 
20-30-шар минутну 3-4 кере барды-
рылсала  игидиле. Солуу упражне-
нияланы бардыргъанда  къыйнала 
эсегиз неда солууугъуз бузула эсе, 
жарау этиуню бир кесек азайтыр-
гъа  керекди, 10-шар секунд солуу 
бла. Скандинавлылача жюрюу да 
бек иги жарайды.

Ёпкелери ауругъанладан хар 
ючюнчю  арыкъ болады, алай эсе, 
ала белоклары кёп  болгъан ашла-
ны ашасынла. Ёпке аурууланы ти-
риликлерин эки кере азайтыучудула 
кесеклеге къажау уколла да.

тапдыкъ, болсада суусаплыгъ-
ыбызны къандыралмадыкъ. 
Экинчи кере уа къоймадыла 
къар алыргъа. Эшелон тебире-
ди жолуна. Иги кесек баргъан-
дан сора поезд ёзенде тохтады. 
Аны битеу узунлугъуна адамла 
тышына тёгюлдюле. 

Тиширыула, эр кишиле, къар-
ты, жашы да кеси керекле-

рине чёгерге бир бирлеринден 
уялып, амалсыз болгъанларын 
кёрюп, мен эшелондан узагъы-
ракъ кетип къалдым. Поездни 
бугъасыны сызгъыргъан тауушу 
вагонлагъа минерге белги эди. 
Къарап къарагъынчы адамла 
жерлерине жыйылдыла. Эше-
лон кетип тебирегенде, бир 
къарт киши, бёркюн да къолуна 
алып, ахыр вагоннга чаба, къол 
булгъайды. «Х-е-е-й!»,- деп 
къычырады. Тохтатдыла по-
ездни. Ма алай «багъалы эди» 
кёчгюнчю…

Биягъы суусаплыкъ богъ-
урдагъыбыздан къысханды. 
Аналаны жюреклери жарылмай 
къалай къалгъан болур эдиле, 
сабийлерини суу ичерге тер-
милгенлерине. Ол жыл март 
ай бизде жылы болгъанлыкъ-
гъа, Сибирьге жууукъ жерледе 
уа алыкъа сууукъ эди. Поезд 
станциялагъа кирмей, алай 
тыйыла эди.

Ма энтта да бир жерде тохта-
дыкъ. Вагонну эшиги ачылады. 
«Старший, возьми вёдра и за 
мной!» - деп къычырды сер-
жант. Мени вагонну таматасына 
салгъан эди. Чыкъдым, эки 
челек алып. Таматаны ызындан 
барама. Тёгереги буз тёбе болуп 
тургъан кранны къатына жетип: 
«Бер бери челеклени», - деди. 
Аланы суудан толтуруп, манга 
узатды. «Тёкмей элт, экинчи 
кере келлик тюйюлбюз», - деп 
къошду. 

Суу излеп къызып тургъан 
ичибизни сууутдукъ. За-

уукълукъ алдыкъ. Ашха тёзген-
ден эсе, суугъа тёзген къыйын 
кёреме. «Дунияда суудан татлы 
зат жокъду», - деди Хабибуллах, 
кружканы бошатып. Тиширыу-
ла алгъыш этдиле сержантха. 
«Аллах, сен бу жашны анасыны 
къолуна сау-саламат жетдир»,- 
дедиле.  Уруш боша лыргъа 
алыкъа жыл бла жарым бар 
эди. Ол а жангыдан фронтха 
жиберирлерин тилеп къагъыт 
жазгъанын айтхан эди манга.

Эшелон а барады кече да, 
кюн да. Билмейбиз къалайгъа 
жетгенибизни, биз бир зат да 
кёрмейбиз. Вагонну жепилерин-
ден аз-маз жарыкъ ургъанын 
болмаса. Аны эшиги ачылырын 
сакълайбыз. Тышындан хауа 
кирир эди, бир кесек солуу 
алырча. Къайсы станцияда бол-
гъанын айталлыкъ тюйюлме, 
поезд тохтагъанлай, сержант 
келип вагонну эшигин адам 
къыйналмай чыгъарча дериге 
ачды. «Солургъа тынчыракъ 
болур, алай эшик юсюнде кё-
рюнмегиз», - деп кетди. Вагонну 
ичине хауа кирди. Ох этдик.

Поезд станциялагъа бир 
кесек жетмей, алай тохтай 

эди. Аны себепли билмейме 
къайсы шахарны къатында 
болур эдик. Бу жол эшелон 
иги кесек мычыды. Жаны бла 
фронтха аскер техника, топ-окъ 
керекле элтген эшелонла оза 
эдиле. Кёчгюнчюле жерлерин-

дедиле. Вагондан тюшерге 
эркинлик жокъду. Сержант 
эшикни аллында сюелипди. 
Бир заманда аны къатына 
юсюнде чубур тону, эки сыз-
лыкълы погонларында бирер 
жулдузу бла бир офицер келип 
тохтады. 

- Здравия желаю, товарищ 
майор! Сержант Рощин! Бу 
вагон мени жууаплылыгъым-
дады, - деди.

Майор, огъурсуз бет алып:
- Сержант Рощин! Санга кёч-

гюнчюлени ашырыуну инструк-
циясына бузукълукъ этерге 
ким эркинлик бергенди? – деп 
ачыуланды, вагонну жарты 
ачылгъан эшигине къарап.

- Адамла къыйналгъан этеди-
ле, солургъа хауа жетишмейди, 
- деп жууаплады сержант.

- Аллай бир нек жанынг ау-
руйду былагъа?

- Ала адамладыла…
- Хо-о-о, мен а билмей тура 

эдим! – деп, майор уллу къы-
чырды.

Баям, майорну ауазын кё-
тюргени сержантха къый-

ын кёрюннген болур эди.
- Жолдаш майор! Сиз, эше-

лонну начальнигича, вагонла-
да олтургъанлагъа къарагъан 
иш этгенмисиз? Кёрмеген эсе-
гиз, мен айтайым. Ала къартла, 
тиширыула эм сабийледиле. 
Жашлары, аталары, къарын-
дашлары фронтдадыла.

- Къарайма да, сержант Ро-
щин, сен кесинг да фронтха 
барыргъа сюе болурса, дейме. 
Аны уа бек терк къурайым. 
Тюзюнлей передовойгъа жи-
берирге къолумдан келликди.

- Жолдаш майор! Мени пере-
довой бла къоркъутмагъыз. 
Сержант, шинелини жагъасын 
къайыргъанда,  ёшюнюнде 
орденлери бла майдаллары 
жылтырадыла. - Мен кесим да 
кавказлыма - Пятигорскеден. 
Таулуланы иги таныйма. Ала 
жашагъан жерледе айлана 
тургъанма. Туз-гыржынларын 
кимден да аямагъан бир огъ-
урлу халкъдыла,- деп къошду 
Рощин.

Офицерни бла сержантны 
араларында даулаш къы-

задан-къыза барады.
- Сени огъурлу халкъынг гит-

лерчилеге да чомарт болгъан 
хапарлары барды,- деп, май-
ор Рощинни бетине тюрслеп 
къарады. 

- Ол жалгъан дау болгъанын 
сиз кимден да иги билесиз, 
алай къоркъгъан этесиз аны 
сездирирге. Айтдырмай къой-
май эсегиз, мени тюкюрлюгюм 
да келмейди ол инструкциягъа 
эм аны жарашдыргъанлагъа да.

Эшитгенине ийнанырыгъы 
келмей, майор бир ауукъгъа, 
тили тутулгъанча, сёз айтал-
май турду. Сора эшелонну 
битеу узунлугъуна вагонланы 
эшиклерин жарты ачаргъа 
буйрукъ берди.

Сержантны ол сёзлери Бе-
рияны башкеслерине жетселе, 
аны дуниядан гунч этериклери-
не не сёз барды. Алай майор, 
мен ангылагъандан, анга уруш-
хан кибик этгенликге, кеси да 
Рощин жанлы эди. Ол, артха 
бурулуп, эшелонну ал жанына 
тебирегенинде, ышаргъаны бе-
тин жарытханын эслеген эдим.

КЪУЛБАЙЛАНЫ Алий.

Турцияда «Табийгъатдан – искусствогъа» деген бешинчи 
халкъла аралы фестиваль бардырылгъанды. Аны искусствону 
усталарыны тиширыу ассоциациясы «Фемин и Арт» къурагъан 
эди. Ары жыйырма къыралдан жюз художник къатышханды. 
Къабарты-Малкъар къырал университетни делегациясыны 
санында суратлау искусстволаны кафедрасыны тамата препо-
даватели, фахмулу суратчы Абайланы Асият да болгъанды. Биз 
аны бла тюбешип, ушакъ бардыргъанбыз.

Ёпкелерибизни жаш этейик
САУЛУКЪ

Справкабыз
Саулукъ сакълауну Битеудуния организациясы этген тергеулеге 

кёре, 2020-2030 жыллада ёпкелени хроникалы ауруулары жюрек-къан 
тамыр эм онкология аурууладан сора ючюнчю жерни аллыкъдыла. 
Хар жыл сайын бу ауруу 4,5 миллион адамны жашауларын юзеди.

Россей Федерацияны Саулукъ сакълау министерствосу берген 
шартлагъа кёре, ёпкелери ауругъанла 1 миллион боладыла. Эпиде-
миологла бардыргъан  тинтиуле уа, ёпкелери ауругъан адамла андан 
эсе бир ненча кере кёп эм эки миллион чакълы бир болгъанларын 
тохташдыргъандыла. 

«АиФ. Саулукъ» газет.

дерация Советни члени Евгений 

Тарло.

Ол не аз да ишекли тюйюл-

дю бу закон фонограммасыз 

ишлеген музыкантланы бетсиз 

конкурентлеринден къоруула-

рыгъына.

- Мен дайым да байламлыкъ 

жюрютюп тургъанма музыкант-

ла бла, артыкъда классикалы 

музыкантла бла. Ала ыразыдыла 

концертге келгеллени алдаргъа 

кюрешгенлени жууапха тартса-

ла, - дегенди ол.

Тарло айтханнга кёре, закон 

къабыл этилгенден сора ал-

гъыннгы поп-жулдузла, гитче 

майданчыкълада концертле 

къурап туруучула, эрттегили 

намысларын хайырланыргъа 

кюреширикдиле.

Шёндю фонограмма кон-

цертлени къураучула 1 минг 

сомдан башлап 3 минг сомгъа 

дери тазир тёлерге боллукъ-

дула. Жангы закон ол тазирни 

133 кереге кёбейтирге дейди. 

Аллай концертлени къурагъан 

къуллукъчула 40 минг сомдан 

башлап 50 минг сомгъа дери, 

предприятияла, учрежденияла 

эм организацияла уа 250 минг 

сомдан башлап 400 минг сом-

гъа дери тазирле тёлерикдиле. 

Ол жорукъгъа экинчи кере бу-

зукълукъ этгенлени концертле 

къурау эркинликлери юч жыл-

дан башлап беш жылгъа дери 

сыйырылыргъа боллукъдула.

- Концертлени къураучуланы 

адамланы алдагъанларын 

къойдурур ючюн тазир 5 милли-

он сом эм андан да кёп болур-

гъа керекди. Профессионалла 

жырларгъа керекдиле. Фоно-

граммасыз жырлаялмагъан 

артистле уа – башха ишле бла 

кюрешсинле, - дейди продюс-

сер Иосиф Пригожин.

Продюссер законопроект 

жанлыды. Аны айтханына кёре, 

ахыр жылланы ичинде фоно-

грамманы хатасындан эстра-

да жанр бек тозурагъанды. 

Жансыз жырла артистлени 

ишлерин учузландыргъандыла. 

Фонограмма кенг жайылгъа-

ныны хатасындан иги режис-

сёрларыбызны да тас этгенбиз, 

деп жарсыйды Пригожин.
 

Интернет.

Темир жолда даулаш

Кертисин айтханда, ёпкеле паспортдагъы жыл санлагъа 
келишмезге боллукъдула. Бизни ёпкелерибиз асламысында 
бизден эсе 10-20 жылгъа тамата боладыла, анда да биз кесибиз 
терсбиз. Алай эсе да, хайт десек, ол болумну артха да къайта-
раллыкъбыз. Аны юсюнден бизни экспертибиз, РФ-ни Саулукъ 
сакълау министерствосуну Пульмонология институтуну дирек-
тору Александр Чучалин кесини оюмун  айтханды. 

хыныракъ сёлешеди да, мен да 
анга ачыуланып жууап береме. 
Олсагъатдан тёгерегимде битеу зат 
бурулуп башлайды, ол, тюйюшген 
адамны бетинден сора зат, кёрмей 
къалама. Тенг къызым мени алай-
дан кетереди да, эсими жыяракъ 
болама. Терк окъуна ангылайма 

да бек уллуду.
- Ашларына уа бюсюредигиз-

ми?
- Бек бюсюрегенме. Кониягъа 

баргъаныбызда, анда къара хобу-
ста бла бурчакъдан хазырланнган 
шорпа ашагъан эдик. Бек татыулу 
аш. Мурсадан какгъа ушаш жап-

Фонограмма ючюн тазир
133 кереге кебейирикди

Законопроект

Эсге тюшюу

Абайланы Асият монастырьде.Абайланы Асият монастырьде.

Ататюркню музейи.Ататюркню музейи. Айя-София килиса.Айя-София килиса.

23-чю июльдан 29-чусуна дери

Баш редактор

АТТАЛАНЫ Жамал

КЪОНАКЪЛАНЫ ХАСАН (баш редак-
торну орунбасары), БЕППАЙЛАНЫ 
Муталип (баш редакторну орунбасары), 
АЛИКАЛАНЫ Владимир, ТЕКУЛАНЫ 
Хауа, ТОКУМАЛАНЫ Хусейн, ТОКЪ-
ЛУЛАНЫ Борис (жууаплы секретарь).

РЕДКОЛЛЕГИЯ:

4

РЕДАКЦИЯНЫ ЭМ 
ИЗДАТЕЛЬНИ АДРЕСИ:

Сёзбер

Талисманла
Онтогъузунчу ёмюрде  барон 

Пьер де Кубертен Шропширде Мач 
Уэнлок шахарда ол ат бла барды-
рылгъан Оюнлагъа чакъырылгъан 
эди. Спорт байрамны ол бек жарат-
ханды эмда андан сора Олимпиада 
къымылдауну жангыртыргъа къаст 
этгенди. 

Андан бери бардырыладыла 
Эрттегили Грецияда да Олимпи-
ада эришиулеге талпындыргъан 
Мач Уэнлок Оюнла. Энди ол та-
лисманнга айланнганды. Уэнлокну 
башыны ал кесеги Олимпиадалы 
стадионну башыны формасыча 
жарашдырылгъанды. Кёзю - каме-
раны тёгерекде хар затны да кёрюп 
тургъан объективиди. Башында юч 
тамгъачыгъ а хорлагъан спортчула 

КъМР-ни Асламлы информация органланы 
ишлери жаны бла къырал комитети «Прес-
саны алтын фонду-2013» конкурсха заявкала 
берип башларгъа боллугъун билдиреди. Анга 
къатышхан организацияланы араларында 
«Жылны баш редактору-2012», «Алтын лотос», 
«Кентавр», «Маленький принц», «Хрустальная 
матрёшка» деген тематикалы битеуроссей 
эришиуле бардырыллыкъдыла. Хорлагъанла-
ны Айырмалыкъны белгилери, сертификатла, 
дипломла бла «Россейни качестволу прессасы, 
аны айныу жоллары» атлы къыралны СМИ-
лерини жыл сайын къуралгъан ишчи форум-
ларыны чеклеринде саугъаларыкъдыла. 

Ишчи форумну медийный жамауатда магъ-
анасы уллуду, анда сферада болгъан про-
блемаланы тинтедиле, власть структураланы 
келечилери бла журналистлени араларында 
ушакъла бардырыладыла, жыйылгъанла бир 
бири сынамларына юйренедиле. Мероприяти-
яны кезиуюнде «Прессаны алтын фонду-2013» 
Айырмалыкъны белгисине тийишли болгъан 
СМИ-лени кёрмючлери, Россейни регион-
ларындан асламлы информация органланы 
презентациялары кёргюзтюллюкдю. 

Форумгъа Къырал Думаны, РФ-ни Связь эм 
асламлы коммуникацияланы ишлери жаны 
бла министерствосуну, Басма эм асламлы 
коммуникацияланы ишлери жаны бла фе-
деральный агентствону, Россейни Жамауат 
палатасыны, къыралны Журналистлерини 
союзуну,жамауат организацияланы, полигра-
фия, реклама эм башха компанияланы келе-
чилери къатышырыкъдыла. Конкурсну Басма 
эм асламлы коммуникацияланы ишлери жаны 
бла федеральный агентствону болушлугъу бла 
«Прессаны алтын фонду» организацияны орг-
комитети, «Журналист» басма юй къурайдыла.

Толу информацияны www.journalist-virt.
ru сайтда, неда 8 (499) 152 34 73 (e-mail: 
zolfonpress@mail.ru) номерге сёлешип алыр-
гъа боллукъду.

Эсигизге салайыкъ, республикалы изда-
нияланы ичлеринде «Прессаны алтын фон-
ду-2013» Айырмалыкъны белгиси регионну эм 
жаш газети «Горянкагъа» берилгенди. 

КъМР-ни Асламлы информация
органланы ишлери жаны бла 

къырал комитетини пресс-службасы.

Лондонда бардырыллыкъ ХХХ-
чу Жай оюнланы белгиси кёп 
мюйюшлюдю, айланч-байланчды. 
«2», «0», «1», «2» цифраладан 
къуралады. Ол Олимпиада бар-
дырылгъан жылны цифралары 
болгъанларын ангылатыр кере-
клиси болмаз. Дагъыда белгини 
хар мюйюшюнде «London» деген 
сёз жазылыпды эмда олимпиада 
«жюзюкле» суратланадыла. Ол 
тёрт тюрсюнлюдю: сары, кёк, жа-
шил эм къызгъылдым.

Белгини жарашдырыр ючюн, 400 
минг фунт стерлинг къоратылгъан-
ды. Англияны  Wolff Olins компани-
ясына аны ишлер ючюн, бир жыл 
керек болгъанды. Белги туура этил-
генде, аны жарашдыргъанлагъа кёп 
тырман, дау эшитирге да тюшгенди. 

«Лондон-2012» къурау комитетни 
башчысы лорд Себастьян Коу, 
аны юсюнден кесини оюмун айта, 
былай дегенди. «2012 Олимпиада 
оюнланы бренди адамланы би-
рикдирликди. Ол магъанлыды эм 
кёп тюрлюдю. Кеси да эришиуле 

Оюнланы белгилерине кёп
ырысхы къоратылгъанды

бардырыллыкъ сооруженияланы 
эмда олимпиадаланы талпыны-
улукъдан толгъан Оюнланы да 
ниетлерин толу ачыкълайды. Ол 
битеу дунияны жаш тёлюсюн 
олимпиадагъа къатышыргъа кёл-
лендирирге керекди.

Быйылгъы Олимпиада оюнла 
эсде женгил къалырча эмда терк 
танылырча бу ишни магъаналы-
лыгъын толу ачыкълагъан белги 
къоллу болгъандыла.

Къабарты-Малкъарны
келечилери эриширик кюнле

Билдиргенибизча, 27-чи июльда Лондонда башланырыкъ 
ХХХ-чу Жай Олимпиада оюнлагъа Россейни жыйымдыкъ ко-
мандасыны санында бизни республикадан Аккайланы Хажи-
Мурат (105 кг., ауур атлетика), Заур Курамагомедов (60кг., 
грек-рим тутушуу), Билял Махов (120кг.) эм Анзор Уришев 
(84кг., эркин тутушуу) къатышырыкъдыла. Окъуучулагъа тын-
члыкъгъа деп,  биз ала эришик кюнлени расписаниясын басма-
лайбыз. 

Заур Курамагомедов

6-ЧЫ АВГУСТ, 13 САГЪАТ.
Грек-рим тутушуу, эр ки-

шиле.
60кг., 84кг., 120кг., квалифи-

кациялы сермешле,
1/8 финал, 1/4, жарым финал.
17 САГЪАТ 45 МИНУТ.
60кг., 84кг., 120кг., жапсарыу 

(утешительные) сермешле,
3-чю жер ючюн сермешле, 

финал.

майдалларын алгъанда сюелген 
тапкаланы белгисидиле.

Гимн
  Лондонда Олимпиаданы офи-

циальный гимни «Muse»  къауумну 
«Sarvival» жыры боллукъду. Ол 
Оюнла ачылгъанда эмда спорт-
чула саугъаланнган кезиуледе да 
эшитилликди. Олимпиада оюнла-
ны телевизорда халкъла аралы за-
ставкала да бу жырны мурдорунда 
къураллыкъдыла.

Майдалла
Бир майдалны диаметри 85 

миллиметр чакълы бир эмда ба-
зыкълыгъы 7 миллиметр боллукъ-
ду. Ауурлугъу уа 375-400 граммгъа 
жетерикди. Ала Оюнланы тары-
хында бек уллу белгиле боллукъ-
дула. Битеу да Олимпиадагъа 2100 
майдал чыгъарыллыкъды.

Майдалны арт жанында хорлам-
ланы тейриси Никаны эмда Темза 
сууну суратлары боллукъдула. Хар 
биринде  Оюнланы кюн таякълары 
бла белгиси салыныпды. Проектни 
автору дизайнер Дэвид Уоткинсди.  

Интернет.

Анзор Уришев

11-ЧИ АВГУСТ, 13 САГЪАТ.
Эркин тутушуу, эр кишиле.
   60кг., 84кг., 120кг., квалифика-

циялы сермешле,
1/8 финал, 1/4, жарым финал.
17 САГЪАТ 45 МИНУТ
60кг., 84кг., 120кг., жапсарыу 

(утешительные) сермешле,
3-чю жер ючюн сермешле, 

финал.

Газетни 136-чы 
номеринде 

басмаланнган сёзберни 
жууаплары.

ЭНИНЕ: 1. Тамакъгъа кетген бир суу 

«тугул». 4. «Эрге бармагъан» тауукъ. 
7. Къум тюзледе кериуандан бири. 
8. Бишлакъдан къалгъан «сют». 9. 
Ушакъ. 10. Индира Гандини шахары. 
11. Болушлукъ. 16. Солдатла бугъуу-
чу «илипин». 19. Ёч салып келишиу. 
20. Адам этинде ирин этерге хазыр 
«дуппурчукъ». 23. Тёртюнчю жылы-
на кирген къой. 24. Эшилген базыкъ 
жип. 26. Ораза ачылгъан кюн этили-
учю намаз. 27. Жер дуппурчукъ. 29. 
Тауукъну эсинден кетмеген бюртюк. 
30. Уюкъну резинасы. 31. Кечеги кюн. 
32. Жарты акъыллы. 34. Къол бла 
эшилген жаулукъну бир чачагъы.

ЁРЕСИНЕ: 1. Учхун кюл. 2. «Заман» 
газетни сабий сурат рубрикасы. 3. 
Асыллыкъ, ариу къылыкълылыкъ. 
4. Боюнну арт жаны. 5. Къарангы, 
билимсиз адам. 6. Гюрбежини «ёпке-
си». 7. Бугъа-эркек, ийнек-... 12. Терк 
къабынса, от алай алады дейдиле. 

13. Мирзеу ууаты-
учу къол адыр. 14. 
Мюлкню, ырысхы-
ны къолунда тутхан 
адам. 15. Энчи то-
пуракъдан бишири-
лип этилген адыр. 
17. Сау айны азыкъ 
ашамагъан кезиу. 
18. Жараусуз, осал 
адам. 20. Аны да би-
чедиле (эркек мал-
ны угъай). 21. Тукъ-
ум, адамланы уллу 
къаууму. 22. Ырхы 
неда къутургъан суу 
келтирип жагъагъа 
атхан агъач. 25. Ата- 
... 27. Кёп кийилип 
жараусуз болгъан 
кийим. 28. Бал чи-
бинни продукция-
сы. 29.Тюшню бирси 
жаны. 33. Стадион-
да анга табан жет-
дирмеген жокъду.

Сёзберни
ТОКУМАЛАНЫ 

Хусейн 
жарашдыргъанды.

Аккайланы Хажи-Мурат

6-ЧЫ АВГУСТ, 19 САГЪАТ.
Ауур атлетика, эр кишиле.
105кг., «А» къауум, финал.

Билял Махов

11-ЧИ АВГУСТ, 13 САГЪАТ.
Эркин тутушуу, эр кишиле.
60кг., 84кг., 120кг., квалификаци-

ялы сермешле,
1/8 финал, 1/4, жарым финал.
17 САГЪАТ 45 МИНУТ.
60кг., 84кг., 120кг., жапсарыу (уте-

шительные) сермешле,
3-чю жер ючюн сермешле, финал.

ТАППАСХАНЛАНЫ Аминат.

                 

КОНКУРС

«Прессаны алтын
фонду - 2013»

«Къызыулукъдан къутулуу».«Къызыулукъдан къутулуу».

Сурат этюдну Сурат этюдну ХОЛАЛАНЫХОЛАЛАНЫ Марзият  Марзият алгъанды.алгъанды.

Къочхарла. Ыйыкъны ал кюнле-
рине планла сала кюрешмегиз: ол 
кезиу даулашла, къаугъала бла ёте-
рикди. Магъаналы ишлеге геуюрге 
кюнню экинчи жарымында кёчерге 

боллукъду. Ыйыкъны къалгъан кюнлери иги эм 
файдалы боллукъдула, артыкъда иш бла бай-
ламлыкълада – бизнесде да, сюймекликде да.

Танала. Эрттеден бери да сизге 
тынчлыкъ бермей тургъан къыйын-
лыкъланы кетерирге бек тап кезиудю 
ыйыкъны ал жарымы. Орта эм бай-
рым кюнледе бек къаты кюреширге 

керек боллукъду, сиз ол амалны сюймей эсегиз 
да. Солуу кюнле шуёхларыгъыз эм тенглери-
гиз бла тюбеширге да, олтурургъа да жараулу 
кюнледиле.

Эгизле. Ыйыкъны аслам кесеги 
иги кюнле боллукъдула. Байрым 
кюнде уа сакъ болугъуз. Ол кюнде 
оноучула бла даулашырыкъсыз. 
Ашыгъышлы оноу этмегиз. Нек де-

генде сиз этилмеген ишлеге тийишли багъа би-
чаллыкъ болмазсыз. Оноучула уа аны ангылап, 
ишни башхача къураргъа керекди дерикдиле. 
Ала айтханны этсегиз игиди.

Айырычабакъла. Бу ыйыкъда 
сизни жангы оюмла тынгысыз эте-
рикдиле. Алай эсе да, болумну 
тюрлендирирге итинмегиз. Жангы 
техниканы хайырланыргъа неда 

компьютер программала жарашдырыргъа уа 
бек иги кюнледиле. Аныча «Тёгерек столланы» 
бардырыргъа, тюбешиуле эм сёлешиуле бар-
дырыргъа да. Солуу кюнлеригиз а – зауукълу 
ётерикдиле.

Асланла. Ыйыкъны биринчи жа-
рымында ишни иги оюмламай баш-
ламагъыз. Сиз къуру кесигиз ючюн 
жууаплы болгъандан сора да колле-
галарыгъыз эм этилген иш ючюн да 
жууаплы боллукъсуз. Былайда сизге 

ышанылгъан борчланы жетишимли толтурсагъ-
ыз, мындан ары харкюнлюк ишлеригизни да 
анга кёре къурасагъыз иги боллукъ болур.

Къызла. Ыйыкъны аллы узакъгъа 
созулгъан ишни тамамларгъа тап 
кезиудю. Бараз эм байрым кюнле-
де уа сакъ болугъуз: хапарланы эм 
предложенияланы тынгылы тинтмей 

абери этмегиз. Ыйыкъны ахырында оноучула эм 
башха адамла бла тюбешиуле этген муратла-
рыгъызгъа жетерге себеплик этерикдиле.

Базманла. Ыйыкъны ал жары-
мында акъыл ишде ахшы жетишим-
ле этериксиз. Байрым эм шабат 
кюнледе уа уллу ишлени бошаргъа 
боллукъду, ол санда жангы юйге кё-

черге да. Аллах онг берсин! Солуу кюнлеригизни 
шахардан тышында, таза хауада ётдюрюрге 
кюрешигиз.

Акъырапла. Ыйыкъны асламы-
сында ахча бла байламлы сагъ-
ышда боллукъсуз. Былайда сизни 
жарсытырча зат жокъду. Эштада, 
солууда неда юйюрде болумну ти-

рилендирирге керек болур. Хар затны тергегиз, 
оюмлагъыз, сора ишни андан сора башлагъыз. 
Солуу кюнледе сейир къадарлары болгъан 
адамла бла тюбеширге боллукъсуз.

Садакъчыла. Ыйыкъны ал кюн-
лери ары да, бери да бола тургъан 
кюнле боллукъдула. Бир жанын 
алып къарасакъ, кесигиз сюйгенча 

ишлерге эм солургъа итинириксиз, башха жа-
нын алып къарасакъ – магъаналы оноу этгенде 
ажашыргъа, алай бла кесигизге да, биргегизге 
ишлегенлеге да уллу ырысхы заран тюшюрюрге 
боллукъсуз. Алайды да, иги оюмлап ишлерге 
кюрешигиз. Орта кюн юйде, ишде да ишлей 
билгенигизни кёргюзталлыкъсыз.

Текемюйюзле. Ыйыкъда сиз ишде 
эрттеден бери кюсеп тургъан тюрле-
ниуле боллукъдула. Сёз жангы офис-
ге кёчеригигизни, жангы копмьютер 
системаны ишге сингдириуню, неда 

эрттеден бери да ишде адамланы къанларын 
бузуп тургъан бир бетсизни ишден кетгенини 
юсюнден окъуна бара болур. Къалай болса да 
– игиликни юсюнден.

Суукъуйла. Ыйыкъ башланнган 
кезиуде тёзюмлю эм низамлы бо-
лургъа кюрешигиз. Къыйналсагъыз 
да ол байрым кюн солуу кюнлеге 
къошулгъаны бла къайтарыллыкъ-

ды. Андан сора бир адам бла танышырыкъсыз. 
Иги эс буругъуз анга. Ол келе тургъан кезиуде 
ишде сизге уллу болушлукъ этерге боллукъду.

Чабакъла. Сиз оюмларыгъыз бла 
бек бийикдесиз. Аланы бир кесек 
энишге тюшюрюрге керек болур: 
кёкде хайырсыз учуп айланнгандан 

эсе, иш бла кюрешсегиз игиди, ашыкъмай, 
оюмлап, тергеп. Байрым кюнде жулдузланы 
айтханларына кёре, сиз не къыйын ишлени да 
тынч эм тынгылы тамам этериксиз.

Жылны аллындан бери Къабарты-Малкъар-
да жоллада 369 авария болгъанды, алада 81 
адам ёлгенди, 476-сы уа жаралы болгъанды-
ла. Аланы санында акъылбалыкъ болмагъан-
ла да аз тюйюлдюле. 

Бютюнда хал Бахсан районда осал болгъа-
нын айтырчады. Былтырны бу кезиую бла 
тенглешдиргенде, мында аварияланы саны 
50 процентге кёбейгенди. Алада 46 адам 
ачыгъанды, ол да былтырдан иги да кёпдю. 
Прохладный районда уа жолда ёлгенлени 
саны эки кереге кёбейгенди. Хал Урван рай-
онда да осалды, анда жолда 51 адам ачыгъ-
анды. Нальчикде болум да жарсыулуду - 126 
аварияда 15 адам жоюлгъанды, 144-сю уа 
жаралы болгъандыла. Черек эм Элбрус рай-
онлада да къаугъала былтырдан эсе иги да 
кёбейгендиле.

Алты айны ичинде инспекторла жолда жю-
рюуге 229 минг бузукълукъ этилгенин ачыкъ 
лагъандыла. Рульгъа кеф болуп олтургъан  
юч мингден аслам водитель тутулгъанды. 
Машинаны жюрютюрге эркинлиги болмай 
жолгъа чыкъгъан 1,7 минг адам жууапха 
тартылгъанды, правосу сыйырылгъан 258 
водитель ачыкъланнганды. Жорукълагъа 

бузукълукъла этгенлеге 72,6 миллион сом  
тазир салыннганды, алай андан жаланда 
31 проценти жыйылгъанды (22,2 миллион 
сом). Жол-патруль постлада инстекторла 136 
минг машинаны тинтгендиле. Ол кезиуде 5 
килограмм марихуана, 0,6 килограмм шах-
шах  сабах сыйырылгъанды. Андан сора да, 
тийишли документлери болмай элтилген юч 
мингнге жууукъ литр ичги, 125 кубометр агъач 
сыйырылгъанды. Дагъыда излеуде болгъан 
тёрт адам эмда 12 машина табылгъандыла. 
«Розыск» информация службада эсепде 
болгъан 14 документ, дагъыда 175 окъ, бир 
ушкок да сыйырылгъанды. 

Жолда жюрюуге къатышханланы арасында 
низам осал болгъанын белгилеп, инспекторла 
республикада жашагъанладан жорукъланы 
сакъларгъа чакъырады. Жюрюрге эркин 
этилгенден эсе терк бармагъыз, саулугъугъуз, 
халыгъыз осал эсе, неда кеф эсегиз, руль 
артына олтурмагъыз! Кесигизни, сабийлени 
жашауларын, саулукъларын сакъларгъа бо-
лушхан энчи затланы хайырланыгъыз, къор-
къуусузлукъ бауланы тагъаргъа унутмагъыз! 

Басмагъа ТИКАЛАНЫ
Фатима хазырлагъанды.

жазылыргъа

